
2020 йил 25 январдан чиқа бошлаган    

Давоми 5-бетда

Давоми 3-бетда

Миллий 
давлатчилигимиз 

тарихидан

Янги рукн:

Янги таҳрирдаги Конституциямиз муқаддимасида 
“давлатчилигимиз ривожининг уч минг йилдан зиёд 
тарихий тажрибаси, шунингдек, жаҳон цивилизациясига 
беқиёс ҳисса қўшган буюк аждодларимизнинг илмий, 
маданий ва маънавий мероси” алоҳида таъкидланади.

Амударё соҳилидаги Бақтрия, Суғдиёна, Марғиёна, 
 Парфиёна ва Қадимги Хоразмда аждодларимиз — суғдлар, хо-
размийлар, бақтрийлар, саклар яшаган. Сирдарё ҳавзасида эса 
қадимдан туркийзабон аҳоли истиқомат қилган. Бу милоддан 
аввалги уч мингйилликларга тўғри келади.

Халқимизнинг келиб чиқиши тарихини, аждодларимиз ўт-
мишини газетхонлар, умуман, кенг оммага етказиш мақсадида 
“Янги Ўзбекистон” газетасида бугундан бошлаб “Миллий дав-
латчилигимиз тарихидан” рукни остида туркум материаллар 
бериб борилади. 

Бу рукнда бир неча минг йилга бориб тақаладиган ўтмиши-
миз, тарихий шаҳарларимиз, осори атиқаларимиз, адолати ва 
илми билан дунёни забт этган улуғ боболаримиз ҳақида туркум 
мақолалар эълон қилиш режалаштирилган. 

Давлатимиз раҳбари халқимиз, хусусан, ёшларимизни дав-
латчилигимизнинг шонли 3000 йиллик тарихи билан таништи-
риб бориш муҳим аҳамиятга эга эканини доим таъкидлаб 
келади. Ишончимиз комилки, ўзбек халқи тарихи, аждодлари-
миз босиб ўтган шонли йўл ҳақидаги мақолалар кўпчиликда 
катта қизиқиш уйғотади ва ҳеч кимни бефарқ қолдирмайди. 
Зеро,  доноларимиз айтганидек, тарихини билмаган халқнинг 
 келажаги йўқдир.

Ўзбек халқининг келиб чиқиши, 
шаклланиши жуда узоқ ўтмишга бориб 
тақалади. Бу борада тарихчи, археолог, 

этнограф ва бошқа соҳа олимлари 
кўплаб изланишлар олиб борган. Ҳали-

ҳануз хилма-хил фикрлар билдирилади. 
Масалан, халқимизнинг тўлиқ 

шаклланиши антик даврда юз берган, деб 
айтилади. Антик давр милоддан аввалги 

IV — милодий IV асрларга тўғри келиб, 
ҳозирги Ўзбекистон ҳудудида ўша даврга 

оид юзга яқин манзилгоҳ топилган.

ЎЗБЕКИСТОН ҲУДУДИДА
ДАВЛАТЧИЛИКНИНГ ШАКЛЛАНИШИ

ИККИ МАМЛАКАТ ªРТАСИДАГИ ªЗАРО 
МАНФААТЛИ ²АМКОРЛИК ЯНАДА РИВОЖЛАНАЁТГАНИ 

МАМНУНИЯТ БИЛАН ¯АЙД ЭТИЛДИ

Суҳбат аввалида вазир давлатимиз раҳбари-
га Ўмон Султони Ҳайсам бин Ториқ Ол Саид-
нинг самимий саломи ва мактубини етказди.

Икки мамлакат ўртасидаги ўзаро манфаат-
ли ҳамкорликни янада кенгайтириш, энг авва-
ло, савдо-иқтисодий ва инвестиция-молиявий 
соҳалардаги шериклик салоҳиятини рўёбга 
чиқариш масалалари кўриб чиқилди.

Идоралараро ва ишбилармонлик алоқалари 
фаоллашгани мамнуният билан қайд этилди. 
Ўзаро товар айирбошлаш ҳажми, қўшма кор-
хоналар сони ортмоқда, икки мамлакат етакчи 
компаниялари иштирокидаги бизнес тадбирла-
ри мунтазам ўтказилмоқда.

Ўзбекистон — Ўмон инвестиция компа-
нияси портфелини янги кооперация лойиҳала-
ри ҳисобига кенгайтиришга алоҳида эътибор 
 қаратилди.

Жорий йил апрель ойида Ҳукуматлараро 
комиссиянинг навбатдаги йиғилиши ва қўшма 
бизнес-форуми ўтказилади.

Бундан ташқари, парламентлараро алоқалар-
ни, маданий-гуманитар алмашинувни ривож-
лантириш, тўғридан-тўғри авиақатновни йўлга 
қўйиш муҳимлиги таъкидланди.

Минтақавий кун тартиби, шу жумладан, 
жорий йил май ойида Самарқанд шаҳрида ўт-
казиладиган “Марказий Осиё — Кўрфаз давлат-
лари” мулоқотининг иккинчи саммитига тайёр-
гарлик юзасидан фикр алмашилди.

ЎзА

Ўзбекистон Республикаси Президенти Шавкат Мирзиёев 24 февраль куни 
Ўмон Султонлиги ташқи ишлар вазири Бадр бин Ҳамад ал-Бусаидийни қабул қилди.

ПОКИСТОН БОШ ВАЗИРИ 
РАСМИЙ ТАШРИФ БИЛАН 
ªЗБЕКИСТОНДА БªЛАДИ

Бўлажак олий даражадаги музока-
ралар кун тартибидан Ўзбекистон — 
Покистон стратегик шериклик ва кўп 
қиррали ҳамкорлик муносабатларини 
янада ривожлантириш ва кенгайти-
риш масалалари ўрин олган.

Ўзаро товар айирбошлаш ҳажми-
ни ошириш, транспорт боғлиқлигини 
кучайтириш ва транзит салоҳиятини 
рўёбга чиқариш, енгил ва чарм саноати, 
қишлоқ хўжалиги, фармацевтика, элек-
тротехника ва иқтисодиётнинг бошқа 
тармоқларида кооперация лойиҳалари-
ни илгари суриш борасидаги қўшма ре-
жалар диққат марказида бўлади.

Маданий-гуманитар ва туризм 
алоқаларини фаоллаштириш масала-
лари ҳам кўриб чиқилади. Хал қаро 
ва минтақавий аҳамиятга молик дол-
зарб масалалар юзасидан фикр алма-
шилади.

Саммит якунида Қўшма деклара-
ция ва қатор икки томонлама ҳужжат-
лар қабул қилиниши режалаштирил-
ган.

Ташрифнинг ишбилармонлик дас-
тури доирасида етакчилар Ўзбекистон 
— Покистон қўшма бизнес-форумида 
ҳам иштирок этадилар.

ЎзА

Ўзбекистон Республикаси Президенти 
Шавкат Мирзиёевнинг таклифига биноан Покистон 

Ислом Республикаси Бош вазири Шаҳбоз Шариф 
25-26 февраль кунлари расмий ташриф билан 

мамлакатимизда бўлади.

БОЖХОНА ФАОЛИЯТИНИНГ 
ТАКОМИЛЛАШУВИ 

ЭКСПОРТ ВА ИМПОРТНИНГ 
ЯХШИЛАНИШИДА МУ²ИМ

Минтақавий ва халқаро иқтисодий 
алоқаларни яхшилаш мақсадида бу 
соҳада кўп ишлар қилинди. Ўнга яқин 
давлатлар билан олдиндан ахборот ал-
машинуви йўлга қўйилди, божхона 
расмийлаштируви ва маълумотларни 
қайта ишлаш марказлари ташкил этил-
ди. 4 та йирик божхона постида тер-
миналлар қурилди, 20 дан зиёди янги 
ускуналар билан таъминланди. Тад-
биркорлар учун 35 та ахборот тизими 
жорий қилиниб, экспорт жараёнлари 9 
босқичдан 3 босқичга тушди.

Буларнинг натижасида чегара орқа-
ли транспортлар ҳаракати 8 баробар 
кўпайиб, қарийб 5 миллионтага етди. 
Бюджетга тушумлар 9 баробар ўсиб, 
ўтган йили 63 триллион сўмдан ошди. 
Юкларни расмийлаштириш вақти им-
портда 3 соат, экспортда 20 дақиқагача 
қисқарди.

Умуман, тизим соддалаштирилиши 
орқали 6 мингга яқин экспортёр ҳамда 
20 мингга яқин импортёрнинг сарф-ха-
ражати ва вақти тежалган. Халқаро 
логистика рейтингида божхона кўрсат-
кичи бўйича Ўзбекистон 140-ўриндан 
74-ўринга кўтарилган.

Лекин ҳали рақамлаштириш, жара-
ённи тезлаштириш ва қулайлаштириш 
бўйича вазифалар кўп. Тақдимотда шу 
борадаги чора-тадбирлар кўриб чиқил-
ди.

Сўнгги йилларда божхона ҳудудида 
қайта ишлаш турлари кенгайтирилгани 
самарасида бу тарзда экспорт қилинган 
товарлар улуши ўтган йили 1 миллиард 
доллардан ошган. Бу тизимни янада 
соддалаштириб, шу йилнинг ўзида экс-
портни 1,5 миллиард долларга етказиш 
мумкин.

Қўшни давлатлар билан савдо ва 
туризм алоқалари кенгайиб бораётга-
ни туфайли чегарадаги йўловчилар ва 

автотранспорт оқими камида 2 карра 
ошиши кутилмоқда. Бу қўшимча ин-
фратузилма яратиб, постларда ўтказув-
чанликни оширишни талаб қилади.

Жумладан, халқаро қатновларни 
кўпайтириш мақсадида автобусларда 
ҳам авиарейслардагидек, йўловчилар 
ҳақидаги маълумотларни олдиндан 
олиш тизими кўзда тутилмоқда. На-
тижада автобуслар чегарадан содда-
лашган тартибда ўтказилиб, расмий-
лаштириш вақти 2 баробар қисқаради. 
Шунингдек, энг йирик божхона пост-
ларида енгил автомобиль ва автобуслар 
учун қизил ва яшил йўлаклар жорий 
қилиш таклиф этилмоқда.

Божхона кузатувида сунъий интел-
лектни кенг қўллаш масаласига алоҳи-
да эътибор қаратилди. Шу мақсадда 
Жаҳон банки мутахассислари кўмагида 
“хавф тизими” такомиллаштирилади. 
Бу тизим молиявий барқарорлик, савдо 
тарихи каби 122 та мезон бўйича тад-
биркорларнинг ишончлилик даража-
сини баҳолайди. Шунингдек, рентген 
тасвирлари сунъий интеллект асосида 
таҳлил қилиниб, хавфли товарлар авто-
матик аниқланади.

Давлатимиз раҳбари бу таклифлар-
ни маъқуллаб, соҳада халқимиз учун 
енгилликлар яратиш, тадбиркорлар 
ва туристларга тезкор хизмат кўрса-
тиш зарурлигини таъкидлади. Жаҳон 
савдо ташкилотига аъзо бўлиш жараё-
нида божхона қонунчилигини бунга 
тўлиқ мувофиқлаштириш вазифаси 
қўйилди.

Божхона институти салоҳиятини 
ошириш, сунъий интеллект, рақамли 
технологиялар, таҳлика-таҳлил бўйича 
малакали кадрлар тайёрлаш, дуал таъ-
лимни кенгайтириб, амалиётни яхши-
лаш муҳимлиги қайд этилди.

ЎзА

Президент Шавкат Мирзиёев 
24 февраль куни божхона фаолиятини 

такомиллаштириш ва рақамлаштиришга 
оид тақдимот билан танишди.

ҚАДРИЯТЛАРИНГ 
БОҚИЙ БЎЛСИН, 
навр´з! 3

ҲАЁТ – ҲАРАКАТ ДЕМАК
ёхуд “Соғлом инСон — Соғлом миллат” 

ғояСининг моҳияти нимада?
“Ўз вақтида меъёри билан бадантарбия қилган одамга дард 
яқин йўламайди”, деган эди улуғ аждодимиз Абу Али ибн 
Сино. Ҳа, спорт инсонни жисмонан бақувват, руҳан тетик 
қилади. Мамлакатимиздаги ислоҳотлар Учинчи Ренессанс 
пойдеворини барпо этишга қаратилган экан, спортга, соғлом 
турмуш тарзига жиддий эътибор берилиши айни муддаодир.

Юртимизда спортга қаратилаёт-
ган эътиборнинг амалий натижаси-
га жорий йилнинг 13 февраль куни 
яна бир бор гувоҳ бўлдик. Ўша куни 
Президентимиз олимпия ва паралим-
пия ҳаракати, ихтисослаштирилган 
ва оммавий спортни янги босқичга 
олиб чиқиш ҳамда аҳоли жисмоний 
фаоллигини ошириш чора-тадбирла-
ри бўйича видеоселектор йиғилиши 
ўтказди.

Мамлакатимизда илк бора Олим-
пия ва Паралимпия ўйинларига тайёр-
гарлик бўйича катта йиғилиш ўткази-
лиши янги Ўзбекистонни бунёд этиш 

йўлида янги босқичга чиққанимизни 
англатади. Зеро, тараққиёт йўлидаги 
ҳар бир ўсиш нуқтасида кейинги мар-
ра учун аниқ режа белгилаб олинади. 
Соҳаларда том маънода ислоҳот ўтка-
зилади. Уларнинг қанчалик самарадор 
бўлиши инсон капитали, соғлом жа-
миятга боғлиқ. Шу сабаб давлатимиз 
раҳбари видеоселектор йиғилишида 
“Ўз олдига буюк мақсадлар қўй-
ган халқ фақат соғлом ва бақувват 
бўлган тақдирдагина кўзлаган мар-
раларига эриша олади”, дея таъкид-
лади. 



Ўзбекистон 
ҳудудида сўнгги 
жез ва илк 
темир асрида, 

яъни 4000-3000 йил 
олдин давлатчилик 
шакллана бошлаган. Бу 
даврда марказлашган 
ҳокимият, иқтисодий 
ихтисослашув ва 
мураккаб ижтимоий 
табақалар билан 
ажралиб турадиган илк 
шаҳарлашган аҳоли 
манзиллари пайдо 
бўлган. Жарқўтон, 
Сополлитепа, Кўктепа, 
Сангиртепа ва Афросиёб 
каби археологик 
ёдгорликлар шундан 
далолат беради. 

Юртимизда “ақлли” шаҳарсозлик бў йича 

қилинаётган бунёдкорлик ишлари кўлами жойларда 

фойдаланишга топширилаётган янгидан янги 

объектлар, инновацион кўриниш ва шароитга 

эга замонавий турар жойлар мисолида яққол 

кўзга ташланмоқда. Қурилиш соҳасидаги бундай 

жараён нафақат шаҳар ва қишлоқлар қиёфасини 

ўзгартирди, балки одамлар ҳаётига ўзгача 

мазмун-моҳият бағишлади.

Кувайт — Форс кўрфази-
даги бебаҳо марваридлардан 
бири, дунёдаги энг қиммат ва-
лютага эга, юқори даромадли 
мамлакат. Жаҳон банки маъ-

лумотларига кўра, унинг ялпи ички маҳ-
сулоти 2023 йилда 161,77 миллиард АҚШ 
долларини ташкил этган. Иқтисодиётининг 
асосини нефть экспорти ташкил этади.

Ўтган йили Ўзбекистон ва Кувайт ўр-
тасида икки томонлама иқтисодий ҳам-
корликда алоҳида фаоллик кузатилди. 
Аҳамиятлиси, икки давлат ҳам ўз ривож-
ланишини минтақавий ҳамкорлик билан 
боғлиқ деб билади. Ўзбекистон Марказий 
Осиё интеграциясида муҳим аҳамият касб 
этса, Кувайт Форс кўрфази мамлакатлари 
ўртасидаги ҳамкорликни ривожланти-
ришда етакчилик қилади.

Икки томонлама саъй-ҳаракатлар на-
тижасида Кувайт йирик компаниялари 
ва молия институтлари вакилларининг 

Ўшандан бери Ўзбекистон ва Покис-
тон ўзаро ҳурмат ва муштарак манфаат-
ларга асосланган фаол сиёсий мулоқот-
ни давом эттириб келмоқда. Кейинги 
йилларда олий даражадаги алоқалар 
фаоллашди, бунинг натижасида томон-
лар ўртасидаги муносабатлар стратегик 
шериклик даражасига кўтарилди.

Хусусан, 2021 йил 15-16 июль кунлари 
Ўзбекистонга олий даражадаги ташриф 
якунлари бўйича Стратегик шериклик 
муносабатларини ўрнатиш тўғрисида 
Қўшма декларация ҳамда ҳамкорликнинг 
ҳам анъанавий, ҳам янги йўналишларини 
қамраб олган салмоқли ҳужжатлар тўпла-
ми имзоланди.

Президент Шавкат Мирзиёев 2022 йил 
3-4 март кунлари расмий ташриф билан 
Покистонда бўлди. Ташриф давомида 
икки давлат раҳбарлари Ўзбекистон ва 
Покистон ўртасида Стратегик шериклик-
ни ривожлантириш бўйича келгуси қа-
дамлар тўғрисида Қўшма декларацияни 
имзолади. Мазкур ташриф ва унинг дои-
расида бўлиб ўтган бизнес-форум икки 
томонлама муносабатларни ривожлан-
тириш динамикасига, 10 га яқин ҳужжат 
имзоланиб, ҳамкорлик йўналишларини 
кенгайтиришга, шунингдек, қўшма савдо 
ва инвестиция лойиҳаларини амалга оши-
риш бўйича келишувларга эришишга куч-
ли туртки бўлди.

Бирлашган Миллатлар Ташкилоти, 
Шанхай ҳамкорлик ташкилоти, Ислом 
ҳамкорлик ташкилоти, Иқтисодий ҳам-
корлик ташкилоти ва бошқа халқаро ту-
зилмалар доирасида ҳам мамлакатларимиз 
ўртасидаги алоқалар жадаллик касб этиб, 
қўшма ташаббуслар амалга оширилмоқда.

Шу ўринда 2022 йил 15-16 сентябрь 
кунлари Самарқандда бўлиб ўтган ШҲТ 
саммитида иштирок этиш учун Покистон 
Бош вазири Шаҳбоз Шариф мамлакати-
мизга ташриф буюрганини таъкидлаш 
жоиз. Ташриф доирасида Покистон раҳ-
барини Ўзбекистон Президенти Шавкат 
Мирзиёев қабул қилди. Учрашувда дав-
лат етакчилари икки томонлама ҳамкор-
ликнинг барча масалаларини, биринчи 
навбатда, савдо-иқтисодий, инвестиция 
ва транспорт-транзит соҳаларини кўриб 
чиқдилар.

ªЗБЕКИСТОН – ПОКИСТОН: БАР¯АРОРЛИК ВА ИЗЧИЛ ТАРА¯¯ИЁТНИ 
ТАЪМИНЛАШ БªЙИЧА СТРАТЕГИК ШЕРИКЛИКНИ МУСТА²КАМЛАШ ЙªЛИДА

Президент Шавкат Мирзиёевнинг 
халқаро ташкилотлар саммитларида 
 Покистон раҳбарлари билан ўтказган уч-
рашувлари нафақат илгари эришилган ке-
лишувларга содиқликни мустаҳкамлади, 
балки Ўзбекистон — Покистон стратегик 
шериклигининг барқарорлиги ва узоқ 
муддатли характерига эътибор қаратила-
ётганидан далолатдир.

Сиёсий мулоқотни мустаҳкамлашда 
парламентлараро ҳамкорлик муҳим ўрин 
тутади. Парламент дипломатияси доира-
сида икки мамлакат вакиллик органларида 
дўстлик гуруҳлари ташкил этилган бўлиб, 
улар савдо-иқтисодий ва маданий-гума-
нитар соҳаларда икки томонлама алоқа-
ларни кенгайтириш ва мустаҳкамлашга 
қаратилган қонунчилик ташаббусларини 
ривожлантиришга хизмат қилмоқда. Пар-
ламентлараро ҳамкорлик учрашувлар, 
ўзаро ташрифлар, халқаро тадбирлардаги 
иштирок орқали мустаҳкамланяпти.

Ўзбекистон ва Покистон вазирлик ва 
идоралари ўртасидаги конструктив муно-
сабатлар, олий даражада эришилган стра-
тегик аҳамиятга эга қўшма лойиҳаларни 
тезкорлик билан амалга ошириш имкони-
ни беряпти.

Хусусан, сиёсий мулоқотни қўллаб-қув-
ватлаш учун икки мамлакат ташқи сиёсат 
идоралари 2025 йил февраль ойида Тош-
кент шаҳрида саккизинчи раунди бўлиб 
ўтган икки томонлама сиёсий маслаҳат-
лашувлар, шунингдек, йирик халқаро тад-
бирлар доирасидаги мулоқот механизмла-
ридан самарали фойдаланмоқда.

Маданият, таълим, бизнес, транс-
порт-логистика, ҳуқуқ-тартибот, терро-
ризм ва трансчегаравий жиноятчиликка 
қарши курашиш ва бошқа соҳаларда ҳам 
идоралараро ҳамкорлик самарали йўлга 
қўйилгани эътиборлидир.

Ўзбекистон ва Покистон ўз минтақа-
ларида муҳим иштирокчилар бўлиб, сал-
моқли ресурс ва инсон салоҳиятига эга. 
Мамлакатларимиз ушбу салоҳиятдан 
савдо-иқтисодий ва инвестициявий ҳам-
корликни кенгайтиришда фаол фойдалан-
моқда.

Пандемияга қарамай, мазкур соҳада-
ги ўзаро шерикликни ривожлантиришда 
барқарор динамика кузатилди. Хусусан, 

2021 йилда ўзаро товар айирбошлаш ҳаж-
ми 50 фоизга ошди. 2024 йилда ўзаро 
товар айирбошлаш ҳажми 400 миллион 
долларга етди ва икки давлат раҳбарлари 
томонидан яқин келажакда бу кўрсаткич-
ни 500 миллион долларга, истиқболда эса 
1 миллиард долларга етказиш бўйича бел-
гиланган мақсадларга яқинлашди.

Давлатимиз раҳбарининг 2022 йил 
март ойида Покистонга расмий ташри-
фи чоғида имзоланган Имтиёзли савдо 
тўғрисидаги битим божхона тўсиқлари-
ни камайтириш ва икки томонлама товар 
айирбошлашни рағбатлантиришда муҳим 
қадам бўлди. 

Ҳудудлараро миқёсда ишбилармон 
доиралар вакиллари ўртасидаги тўғри-
дан тўғри мулоқот ҳам фаол ривожлана-
ётир. Бу тўқимачилик саноати, қишлоқ 
хўжалиги, фармацевтика ва ахборот тех-
нологиялари каби йўналишларда қўш-
ма корхоналар ташкил этишга хизмат 
қиляпти. Бугунги кунда Ўзбекистон-
да Покистон капитали иштирокидаги 
130 қўшма корхона бор. Покистоннинг 
“Novugen Pharma”, “UP-Match”, “Pak-
Merit Bleaching”, “Diamond Group” каби 
йирик компаниялари билан ҳамкорликда 
юртимиз ҳудудларида, хусусан, Сирдарё, 
Тошкент, Наманган вилоятлари ва Тош-
кент шаҳрида инвестиция лойиҳалари 
амалга оширилди.

Икки мамлакат ишбилармон доирала-
ри ўртасидаги сўнгги пайтларда кузатила-
ётган фаол мулоқот иқтисодий шериклик 
ва ҳамкорликни кенгайтиришдан ўзаро 
манфаатдорлик юқори эканини намоён 
этади.

Хусусан, сўнгги икки йилда Ўзбекис-
тон ва Покистонда ўнга яқин икки то-
монлама бизнес-форумлар, В2В, G2D 
учрашувлари, саноат ҳамда қишлоқ хўжа-
лиги маҳсулотлари кўргазмалари ва бош-
қа қўшма лойиҳаларни ишлаб чиқишга 
қаратилган иқтисодий тадбирлар ўтказил-
ди.

Ана шундай тадбирлардан бири 2024 
йил июнь ойида Тошкентда Ўзбекистон 
— Покистон бизнес-форуми бўлиб ўтди. 
Форум доирасида “Made in Pakistan” кўр-
газмаси ва транспорт-логистика форуми 
ўтказилди. Кўргазмада Покистоннинг 
тўқимачилик, кимё, фармацевтика, тибби-
ёт, маиший ва электротехника саноати, қу-
рилиш материаллари ва қишлоқ хўжалиги 
маҳсулотлари ишлаб чиқарувчи 110 дан 
ортиқ етакчи компанияси ўз маҳсулотла-
рини намойиш этди. Бизнес-форум якун-
лари бўйича қарийб 180 миллион доллар-
лик савдо-инвестициявий шартномалар 
имзоланди. Транспорт-логистика форуми 

доирасида ҳудудларимиз ва мамлакатла-
римиз ўртасида транспорт ва юк айлан-
маларини фаоллаштириш, ташқи савдо 
операциялари бўйича хизматлар кўрса-
тувчи компаниялар учун чегара-ўтказиш 
пунктларида “яшил йўлаклар” яратиш, 
шунингдек, божхона расмийлаштируви 
жараёнларини рақамлаштириш масалала-
ри муҳокама қилинди.

2024 йил ноябрь ойида Тошкент 
шаҳрида Савдо-иқтисодий ва илмий-тех-
никавий ҳамкорлик бўйича Ўзбекистон — 
Покистон ҳукуматлараро комиссиясининг 
9-йиғилиши бўлиб ўтди. Унинг доирасида 
Ўзбекистон — Покистон бизнес-форуми, 
шунингдек, G2B ва B2B форматларида уч-
рашувлар уюштирилди.

Бундан ташқари, ўтган йили ноябрь 
ойи охирида Покистоннинг Лаҳор шаҳри-
да тўқимачилик саноати, чарм ва жунни 
қайта ишлаш, фармацевтика, ахборот 
технологиялари, маиший техника, озиқ-
овқат, қоғоз саноати ва бошқа соҳаларда 
фаолият юритаётган 60 дан ортиқ тадбир-
корлар иштирокида бизнес-форум бўлиб 
ўтди. Тадбир давомида Ўзбекистоннинг 
“Artel” ва “Imzo” компаниялари вакиллари 
ўз маҳсулотлари ва сармоявий таклифла-
ри тақдимотини ўтказди. Покистонлик 
шериклар билан маиший техника ишлаб 
чиқариш ва учинчи давлатларга экспорт 
қилиш бўйича келишувга эришилди.

Жорий йил аввалида ҳам икки томон-
лама иқтисодий муносабатларни чуқур-
лаштиришга хизмат қиладиган бир қатор 
тадбирлар ўтказилгани билан ёдда қолди. 
Хусусан, февраль ойида Покистоннинг 
Лаҳор шаҳрида “Made in Uzbekistan” 
миллий саноат маҳсулотлари кўргазмаси 
бўлиб ўтди. Унда Ўзбекистон Инвести-
циялар, саноат ва савдо вазирлиги раҳ-
барияти бошчилигидаги 150 дан ортиқ 
тадбиркорлардан иборат мамлакатимиз 
делегацияси ҳамда Покистоннинг 50 дан 
ортиқ ишбилармон доиралари вакиллари 
иштирок этди.

Қувонарлиси, уч кун давом этган 
кўргазмада 80 мингдан ортиқ киши 
Ўзбекис тон саноат маҳсулотлари ва ҳам-
корлик имкониятлари билан танишди. 
Тадбир давомида 500 дан зиёд В2В уч-
рашувлари ташкил этилиб, уларда янги 
савдо шартномаларини тузиш ва қўшма 
лойиҳаларни амалга ошириш масалала-
ри муҳокама қилинди. Ушбу кўргазма 
якунлари бўйича умумий қиймати 500 
миллион доллардан ортиқ 181 шартнома 
имзоланди. Шундан 263 миллион дол-
лари экспорт савдо шартномалари, 236 
миллион доллари импорт битимлари ҳи-
собига тўғри келади.

Икки мамлакатнинг иқтисодий ҳамкор-
лик ривожига таъсир этувчи асосий омил-
лардан яна бири бу — транспорт йўнали-
ши. Шу боис, Ўзбекистон ҳам, Покистон 
ҳам транспорт-логистика соҳасидаги 
алоқаларни жадаллаштиришга алоҳида 
эътибор қаратяпти.

Мамлакатларимиз ўртасидаги мада-
ний-гуманитар муносабатлар Ўзбекис тон 
ва Покистон халқларининг мустаҳкам 
тарихий алоқалари, Буюк ипак йўлининг 
умумий маданий анъаналари, ислом ци-
вилизацияси, тарихий шахслар — Заҳи-
риддин Муҳаммад Бобур ва Бобурий-
лар сулоласи вакиллари мероси асосида 
ривож ланиб келмоқда.

Бугунги кунда ўзбек заминида вояга 
етган, буюк салтанат, жумладан, замона-
вий Покистон ҳудудини барпо этган Бобур 
ҳаётига бағишланган бадиий  фильмни су-
ратга олиш бўйича ижодий ҳамкорликка 
пойдевор қўйилмоқда.

Мамлакатимизда 1991 йилдан буён ма-
даний-илмий тадбирлар, фан ва маданият 
арбоблари делегациялари алмашинувини 
мунтазам ташкил этувчи “Ўзбекистон — 
Покистон” дўстлик жамияти фаолият кўр-
сатяпти.

Тошкент давлат шарқшунослик уни-
верситетида қарийб 75 йилдан буён урду 
тили, адабиёти ва Покистон тарихи бў-
йича курслар ўқитилиб келинаётгани 
икки давлат ўртасидаги маданий алоқа-
ларни мустаҳкамлашда муҳим аҳамият 
касб этяпти.

Покистонда ҳам ўзбек тили ва тарихи-
ни ўрганишга бўлган талаб кескин ошди, 
ушбу йўналишда лойиҳалар жадал амалга 
ошириляпти. Қўшма маданий тадбирлар, 
фестиваллар, кўргазма ва форумлар ўтка-
зиш мунтазамлик касб этганини таъкид-
лаш керак.

2021 йил февраль ойида Панжоб уни-
верситетида халқимизнинг буюк аждоди 
ҳаёти ва меросини ўрганиш мақсадида 
Бобур мероси маркази очилди. Пешовар 
университетида эса Алишер  Навоий но-
мидаги марказ ташкил этилган. Марказ 
Покистонда ўзбек маданиятини яна-
да оммалаштиришга яқиндан кўмак-
лашяпти.

Икки мамлакат шаҳарлари ўртаси-
да тўғридан тўғри ҳаво қатновларининг 
йўлга қўйилиши натижасида сайёҳлар 
алмашинуви фаоллашди. Покистонда 
Ўзбекистоннинг муқаддас қадамжолари 
ва тарихий обидаларига бўлган қизиқиш 
жуда юқори. Хусусан, 2019 йил март 
 ойида Исломободда Ўзбекистон Туризм 
ахборот маркази очилган бўлса, 2020 йил-
да Покистондаги Нақшбандия тариқати 

етакчиси шайх Муҳаммад Ҳассан Хасиб 
ур-Раҳмон Ўзбекистоннинг ушбу мам-
лакатдаги зиёрат туризми бўйича элчиси 
этиб тайинланди.

Маданиятлараро мулоқот икки халқ-
нинг бой тарихи ва меросига бўлган юк-
сак ҳурмат ҳамда қизиқишдан далолат 
беради.

 Шунингдек, Исломободдаги Лок Вир-
са амалий санъат музейида 2022 йил-
да Ўзбекистон маданияти ва тарихига 
бағиш ланган доимий кўргазма очилди.

Мамлакатларимизда ўтказилаётган 
халқаро тадбирлар — кўргазмалар, сайёҳ-
лик ярмаркалари, анжуманлар, маданият 
ва кино кунларида иштирок этаётган де-
легациялар алмашинуви жадал тус олди.

Покистонлик санъат усталари Ўзбекис-
тонда ўтказилаётган “Шарқ тароналари”, 
мақом санъати ва бахшичилик санъати 
каби халқаро фестивалларда мунтазам ра-
вишда иштирок этяпти.

2024 йилда Покистон делегацияси 
“Шаҳрисабз шаҳри Иқтисодий ҳамкор-
лик ташкилотининг туристик пойтахти” 
деб эълон қилингани муносабати билан 
ташкил этилган халқаро тадбирларда қат-
нашди.

Ўз навбатида, 2024 йил 22-24 апрель 
кунлари Исломобод шаҳрида бўлиб ўтган 
халқаро “Баҳор фестивали”да Ўзбекистон 
миллий павильони ташкил этилди. Уч кун 
давом этган тадбир меҳмонлари мамлака-
тимизнинг бой тарихий, маданий мероси 
ва сайёҳлик салоҳияти билан яқиндан та-
нишди.

Ишонч билан айтиш мумкинки, Ўзбе-
кистон — Покистон муносабатлари сиё-
сий, савдо-иқтисодий ва маданий-гумани-
тар соҳаларни қамраб олган ҳолда жадал 
тараққий этиб бормоқда. Айниқса, мин-
тақавий хавфсизлик ва транспорт-логис-
тика соҳасидаги шериклик масалаларида 
стратегик манфаатларнинг мос келиши 
бу муносабатларни истиқболли ва янада 
манфаатли қилади. Шу нуқтаи назардан, 
Покистон Бош вазирининг мамлакати-
мизга ташрифи сиёсий мулоқотни янада 
ривожлантириш, иқтисодий ҳамкорликни 
мустаҳкамлаш ҳамда савдо, транспорт, 
энергетика ва хавфсизлик каби муҳим 
соҳаларда шериклик алоқаларини кенгай-
тиришда янги босқич бўлади. Бу нафақат 
Ўзбекистон ва Покистоннинг стратегик 
шерикликни мустаҳкамлаш истагини 
тасдиқлайди, балки бутун минтақа барқа-
рорлиги ва ривожланишига ҳисса қўшган 
ҳолда узоқ муддатли ҳамда ўзаро ман-
фаатли шерикликнинг янги истиқболла-
рини очиб беради.

“Дунё” АА

 Ўзбекистонга 50 дан ортиқ бизнес мис-
сияси ташкил этилди. Бу эса Кувайт иш-
билармон доираларининг мамлакатимизга 
қизиқиши ортиб бораётганини кўрсатади.

Масалан, ўтган йили 100 дан ортиқ ўз-
бекистонлик тадбиркор Ал-Кувайт шаҳри-
га борди. Бу ўзбекистонлик ишбилармон-
ларнинг ҳам Кувайт бозори билан яқиндан 
танишишга интилаётганини билдиради. 
Фаоллашувнинг бу ривожи бежиз эмас, 
албатта. Кувайт араб минтақасида Ўзбе-
кистон учун ҳар томонлама манфаатли 
шерик. Жумладан, Кувайт араб иқтисодий 
тараққиёт жамғармаси ва бир қанча етак-
чи компаниялар раҳбарлари юртимизда 
бўлди. Улар Ўзбекистоннинг инвестиция 
салоҳияти билан яқиндан танишиб, ҳам-
корлик лойиҳаларини муҳокама қилди. 
Албатта, ушбу фаол алоқалар икки дав-
лат ўртасидаги муносабатларнинг янада 
ривож ланишига, ўзаро манфаатли лойиҳа-
ларнинг амалга ошишига хизмат қилади.

Жаҳон мамлакатларида шаҳарларнинг 
ўсиши ва ривожланиши янгича ёндашув-
ларни талаб этмоқда. “Ақлли” технология-
лар, инновацион ечимлар шаҳар инфрату-
зилмасини такомиллаштириш, аҳолининг 
турмуш сифатини ошириш, экологик 
муаммоларни ҳал этишда муҳим ўринга 
эга бўлмоқда. Бу борада Ўзбекистон ва 
Кувайт ўртасидаги ҳамкорлик алоҳида 
эътиборга лойиқ. Президентимизнинг жо-
рий йил 17-18 февраль кунлари Кувайт-
га расмий ташрифи мазкур смарт йўна-
лишдаги алоқалар учун янги саҳифалар 
очди. Боиси, ушбу ташриф давомида “ақл-
ли” шаҳарсозлик ва ҳудудий ривожланиш 
соҳасидаги ҳамкорлик масалалари кенг 
муҳокама қилинди.

“Ақлли” шаҳарлар замонавий техноло-
гиялар ва инновацион ечимлар  ёрдамида 

қаратилмоқда. Иккала мамлакат ҳам 
бу йўналишда иқтисодий шаффофлик-
ка интилиб, рақамли технологияларни 
иқтисодиётига жадал жорий этмоқда. Са-
марқанд, Бухоро, Наманган каби шаҳар-
ларда “ақлли” шаҳар лойиҳалари амалга 
оширилмоқда.

Юртимизда “ақлли” шаҳарсозлик бў-
йича қилинаётган бунёдкорлик ишлари 
кўлами жойларда фойдаланишга топ-
ширилаётган янгидан янги объектлар, 
инновацион кўриниш ва шароитга эга 
замонавий турар жойлар мисолида яққол 
кўзга ташланмоқда. Қурилиш соҳасида-
ги бундай жараён нафақат шаҳар ва қиш-
лоқлар қиёфасини ўзгартирди, балки 
одамлар ҳаётига ўзгача мазмун-моҳият 
бағишлади.

шаҳарчаларнинг бош режаси ҳамда қиш-
лоқ (овул), аҳоли пунктларининг шаҳар-
созлик ҳужжатларини ишлаб чиқиш бў-
йича 2023-2027 йилларга мўлжалланган 
дастур, кўплаб қарорлар шакллантирилди.

Шаҳарсозлик ҳужжатларини экспертиза-
дан ўтказиш бўйича ахборот тизими тўлиқ 
рақамлаштирилди. Бунда ариза берувчилар 
уйдан чиқмаган ҳолда мурожаат қилиши, 
қисқа муддатда тегишли экспертиза хулоса-
ларини олиши учун имконият яратилди.

Ўз ўрнида Кувайт ҳам “ақлли” шаҳар-
созлик соҳасида катта тажрибага эга. 
Ушбу мамлакатда замонавий технология-
лар ва инновацион ечимлар асосида бир 
нечта “ақлли” шаҳарлар бунёд этилган. 
Ўзбекистон Кувайтнинг “ақлли” шаҳар-
созлик борасидаги тажрибасини ўрга-
ниб, ўз шаҳарларида замонавий техно-
логияларни жорий этиши халқимиз учун 
ҳам муҳим манфаатга эга. Кувайт учун 
ҳам бу лойиҳа муҳим бўлиб, Ўзбекис-
тоннинг қулай инвестиция муҳитидан 
фойдаланиб, ўз технологиялари ва инно-
вацион ечимларини юртимиз бозорида 
тақдим этиш имкониятига эга.

Бунда икки ҳамкор ўртасидаги “ақл-
ли” шаҳарсозлик ва ҳудудий ривожланиш 
йўналишлари — “ақлли” шаҳарлар қуриш 
бўйича қўшма лойиҳаларни амалга оши-
риш, замонавий технологиялар ва инно-
вацион ечимларни ишлаб чиқиш, жорий 
этиш, шаҳар инфратузилмасини модер-
низация қилиш, кадрлар ва тажриба алма-
шинуви каби муҳим вазифаларни қамраб 
олади. Шунинг учун Президентимизнинг 
Кувайтга расмий ташрифи натижасида 
иқтисодий соҳада 4,9 миллиард долларлик 
салмоқли келишувлар тўплами имзоланга-
ни ҳам бежиз эмас.

Ушбу вазифалар ижросига киришилар 
экан, Ўзбекистон шаҳарлари янада замона-
вий, қулай ва хавфсиз бўлади. Аҳолининг 
турмуш сифати ошади. Халқимизнинг 
бундай смарт шаҳарларда яшаш шароити 
ўзгариши ва ҳаёти фаровонлашуви Ўзбе-
кистоннинг минтақавий ва халқаро май-
дондаги мавқеи мустаҳкамланишига ҳам 
хизмат қилади.

Фазлиддин МЎМИНОВ,
олий таълим, фан ва 

инновациялар вазирлиги 
бўлим бошлиғи

“АҚЛЛИ” ШАҲАРСОЗЛИК 
замонавий, қулай ва хавфСиз 

турмуш кафолати
Мамлакатимизнинг оқилона ташқи сиёсати туфайли 

халқаро ҳамкорлик уфқи кенгайиб, кўплаб нуфузли 
давлатлар билан азалий ришталар кучли стратегик 

шериклик даражасига кўтарилиб бормоқда. Хусусан, 
Ўзбекистон ва Кувайт ўртасидаги дўстона ҳамкорлик 

йилдан йилга мустаҳкамланиб, икки давлат ўртасидаги 
муносабатлар турли соҳаларда, жумладан, иқтисодиёт, 

савдо, инвестиция, таълим ва маданият каби 
йўналишларда фаол ривожланмоқда. Бунга ёрқин мисол 

сифатида икки давлат ўртасидаги муносабатларнинг 
шартномавий-ҳуқуқий базаси 27 ҳужжатдан иборат 
эканини келтириш мумкин. Бу эса икки томонлама 

ҳамкорликнинг мустаҳкам ҳуқуқий асосга эга эканидан 
далолат беради.

бошқариладиган, аҳоли учун қулай ва 
хавфсиз шароитлар яратиладиган шаҳар-
лардир. Улар энергия тежамкорлиги, 
экологик тозалик, транспорт тизими са-
марадорлиги, хавфсизлик ва бошқа кўп-
лаб афзалликларга эга.  Ўзбекистонда ҳам 
“ақлли” шаҳарлар  қуришга катта  эътибор 

Ўзбекистондаги бунёдкорлик жараёни 
“яшил иқтисодиёт”, урбанизация, қури-
лишда муқобил энергия ва албатта, аҳолини 
уй-жой билан таъминлаш борасидаги ижти-
моий сиёсатга йўғрилгани учун ҳам алоҳида 
эътиборга молик. Мамлакатимиздаги ҳозир-
ги “ақлли” шаҳарсозлик тизими, қурилиш 
индустриясини ана шу омилларсиз тасаввур 
қилиш мушкул. Шу жиҳатдан олганда, ке-
йинги 7 йилни соҳадаги инқилобий бури-
лиш даври бўлди, десак муболаға бўлмайди 

Фойдаланишга топшириладиган кўп 
қаватли уйлар томида қуёш панели ўрна-
тиш одатий ҳолга айланди. Шунингдек, 
ҳудудларда аҳоли хонадонларига кичик 
қувватли қуёш панелларини ўрнатишни 
рағбатлантириш бўйича “Қуёшли хона-
дон” дастури ўзини оқлади.

Аҳоли учун янги уй-жойлар қуриш 
ҳажми оширилди. Республика, шаҳар, 

25-26 февраль кунлари Покистон Бош вазири Шаҳбоз Шариф 
расмий ташриф билан Ўзбекистонда бўлади.
Ўзбекистон — Покистон ҳамкорлигининг яқин тарихига 
тўхталадиган бўлсак, 1991 йил 20 декабрда Покистон Ўзбекистон 
мустақиллигини биринчилардан бўлиб тан олганини, 
мамлакатларимиз ўртасидаги дипломатик муносабатлар 1992 
йил 10 майда ўрнатилганини таъкидлаш керак.



Бошланиши 1-бетда

Миллий 
давлатчилигимиз 

тарихидан

Ўзбекистон 
ҳудудида сўнгги 
жез ва илк 
темир асрида, 

яъни 4000-3000 йил 
олдин давлатчилик 
шакллана бошлаган. Бу 
даврда марказлашган 
ҳокимият, иқтисодий 
ихтисослашув ва 
мураккаб ижтимоий 
табақалар билан 
ажралиб турадиган илк 
шаҳарлашган аҳоли 
манзиллари пайдо 
бўлган. Жарқўтон, 
Сополлитепа, Кўктепа, 
Сангиртепа ва Афросиёб 
каби археологик 
ёдгорликлар шундан 
далолат беради. 

Илк давлатчилик ва давлатларнинг юзага ке-
лиши кишилик ўтмишида туб бурилишлардан 
бири саналиб, кенг кўламли, зич аҳолига эга, 
сиёсий томондан марказлашган ва ижтимоий 
табақалашган тоифаларни кучли етакчилар 
томонидан бошқарилиши билан амалга ош-
ган. Тарихчиларнинг айтишича, бирламчи ва 
иккиламчи давлатлар бўлган. Улар бир-бири-
дан фарқланиб, бирламчи давлатларга ўз ички 
юксалиш жараёнлари орқали мустақил келиб 
чиққан давлатлар киради. Олдиндан бор бўл-
ган давлатлар таъсирида юзага келганлари эса 
иккиламчи давлатлар деб аталади. 

Илк давлатлар ўз атрофидаги давлатчи-
ликка эга бўлмаган жамиятлар билан тижо-
рат, урушлар, кўчишлар каби алоқаларни 
олиб бориши натижасида тўғридан тўғри 
ёки айрим омиллар таъсирида қўшниларида 
иккиламчи давлатларнинг юзага келишига 
сабабчи бўлган.

Ўзбек археологларининг сўнгги йиллар-
даги изланишлари Турон ўлкасининг илк 
шаҳарлари ва давлатлари ҳақидаги билим-
ларимизни янада бойитишга хизмат қилди. 
Ушбу илмий тадқиқот натижаларига кўра, 
Турон ўлкасини ҳам 3000 йил олдинги бир-
ламчи давлатчилик келиб чиққан ўчоқлар қа-
торига қўшиш мумкин. 

Илк цивилизациялар илк шаҳарларга та-
янган бўлиб, бу ҳудудлар турли юмушлар 
билан шуғулланган атрофдаги аҳолини ўзи-
га тортган. Одамлар шаҳарга қўлидаги маҳ-
сулотни айирбошлаш, ёлланма ишчи бўлиб 
ишлаш ёки яхшироқ яшаш учун келган. На-
тижада шаҳарлар бир-бирини танимайдиган, 
турли тушунча ва қадриятларга эга кишилар 
ўртасида муносабатлар ўрнатиладиган йи-
рик ижтимоий-иқтисодий, маданий, сиёсий 
ўчоқларга айлана борган. Бундай шароит-
да ҳокимият, дин ва тил инсонлар ўртасида 
бирлик тушунчасини ҳамда турли касбларни 
юзага келтирган. 

Сўнгги йилларда илк шаҳарчилик мада-
ния тини ўрганиш чуқурлашгани сайин циви-
лизацияларнинг келиб чиқиши муаммолари 
ҳам кўндаланг бўлмоқда. Изланувчилар ол-
дида қандай қадимий аҳоли маскани шаҳар 
деб белгиланиши, унинг асосий хусусиятла-
ри ва юзага келишидаги омиллар, нега илк 
шаҳарлар теварак аҳолисини тинмай ўзига 
тортгани, шаҳарнинг ўсишида диннинг ўрни 
каби кўплаб сўроқларга жавоб топиш маса-
ласи туради. 

Шаҳарлашган жамиятга тавсиф берилган-
да қуйидаги омилларга эътибор қаратилади: 

аҳолининг зичлиги, меҳнат тақсимоти, йи-
рик кўламдаги ҳунармандчилик, ижтимоий 
табақалашув, солиқ ёки бож тизими, аниқ 
белгиланган давлат чегараси, ҳукмдор саро-
йининг мавжудлиги, марказий омбор (ғазна), 
суғориш ва мудофаа иншоотлари тизими, то-
пиноқлар каби улкан жамоавий қурилишлар, 
узоқ масофали тижорат, ёзув, аниқ фанлар, 
масалан, оддий арифметика.

Археологик изланишларда Турон ўлкаси-
нинг турли теграларида жез асрига тегишли 
экин-тикинчилик жамоаларининг қишлоқ ва 
шаҳар қолдиқлари ҳамда чорвачилик билан 
шуғулланган гуруҳларнинг мозор-қўрғон-
лари очилган. Жанубий Туронда жез асрида 
гуллаб-яшнаган Амударё цивилизацияси бу-
гунги кунда Жанубий Туркманистон, Жану-
бий Ўзбекистон, Жанубий Тожикистон ва 
Шимолий Афғонистонгача ёйилиб, унинг 
эрамиздан олдинги III минг йилликдаги, яъни 
5000 йил олдин илк шаҳарчилик босқичига 
тегишли Олтинтепа, Намозгоҳ, Қўнғир (Го-
нур) каби археологик қолдиқлари кўп йиллар 
давомида қазиб ўрганилган. 

Жанубий Ўзбекистоннинг Сурхондарё ви-
лоятида эса эрамиздан олдинги II минг йил-
ликнинг биринчи ярмида — 4000-3500 йил 
олдин илк шаҳарчилик маданиятига асос со-
линган. Сополлитепа мажмуаси Турон ўлкаси 
илк шаҳарчилигининг ёрқин кўриниши бўлиб, 
келиб чиқиши Жанубий Туркманистондаги 
Копетдоғ этакларидаги Намозгоҳ мажмуала-
рига боғлиқ бўлгани тахмин қилинади. 

Сополлитепа археологик ёдгорлиги 
 Амударё яқинида, Куҳитанг тоғларидаги 
Пашхурт воҳасидан Шеробод чўлига олиб 
чиқувчи даралардан бирида ўрин олган. Бу 
ердаги Қайнарбулоқ ва Уланбулоқ сой сув-
ларига таянган ҳолда эрамиздан олдинги  
II минг йилликнинг 2-чорагида — 4000-3700 
йил олдин қадимги экин-тикинчиларнинг 
шаҳарчаси қад кўтарган. Бу ёдгорлик хароба-
лари маҳаллий аҳоли орасида Сополлитепа 
деб ном олган. Сополлитепа майдонининг 
катта қисмига шўролар даврида пахта эки-
либ, унинг марказий қалъа қисмигина сақла-
ниб қолган. Қалъа атрофидаги ёдгорлик май-
донида сочилиб ётган сопол парчалари, тош 
ёрғучоқлар, урчуқтош ва ҳайвон суяклари, 
турли меҳнат қуролларига қараганда, унинг 
умумий майдони ўз даврида 4-5 гектардан 
кам бўлмаган. Бу ерда ўтказилган архео-
логик қазишмалар асосида ёдгорлик 
фавқулодда ноёб, уй-жой маж-
муаларининг меъморий қури-
лиши ҳамда мудофаа иншоот-
ларининг мукаммаллиги билан 
аждодларимиз муҳандислик 
илмининг юксак намунаси бўл-
гани аниқланган. 

Сополлитепа ёдгорлигига яқин жойда —   
Бўстонсойнинг чап соҳилида бундан 3500 
йил олдин Жарқўтон шаҳарлашган аҳоли 
пункти қад кўтарган. Афсуски, унинг катта 
қисми шўролар даврида пахта ва сабзавот 
экин майдонларига айлантирилган. Ўзлашти-
риш қийин бўлган қисми Бўстонсой соҳили 
бўйларидаги жарликлар туфайли сақланиб 
қолган. Ёдгорликнинг бизгача етиб келган 
шаклига кўра, у икки қисмдан — мудофаа 
деворлари билан ўралган ҳукмдор саройи, 
унга туташиб кетган аҳоли зич яшаган май-
дондан иборат бўлган. Унинг жанубида бир 
неча табиий тепаликларга жойлашган шаҳар-
қабрис тон бўлган. Ёдгорлик юзасида сочи-
либ ётган сопол парчалари, тош ёрғучоқлар, 
бошқа меҳнат қуроллари бу ерда уй-жой ва 
ишлаб чиқариш устахоналарининг ўз дав-
рида гуллаб-яшнаганидан далолат бера-
ди. Жарқўтонда олиб борилган  археологик 

 қазишмалар гувоҳлик  беришича, бу ерда-
ги иншоот мажмуалари хом ғиштлардан 
кўтарилган пойдеворлар устига қурилган. 
Жарқўтон жез асрининг 100 гектарга тенг энг 
йирик илк шаҳар қолдиғи саналади. 

Илк темир асрининг бошланғич босқи-
чида, эрамиздан олдинги I минг йилликнинг 
биринчи ярмида, яъни 3000-2500 йил олдин 
Шимолий Бақтриянинг уч йирик экин-тикин-
чилик ҳудуди — Шеробод, Бойсун ва Сурхон 
воҳаларининг ҳар бирида йирик марказий 
шаҳарлар — Жондавлат тепа,  Қизилтепа, 
Ҳайит ободтепанинг юзага  келиши 

 олдинги I минг йилликнинг биринчи ярми-
да — 3000-2500 йил олдин —  шаҳарлаш-
ган тусга эга йирик тизимни ташкил қилган. 
Узунқир шаҳар қолдиғи бўлиб, зардуштий-
ликнинг муқаддас китоби Авестода Ғава- 
Суғда деб аталган қадимий ўлканинг маъму-
рий маркази бўлиши мумкин. 

Узунқирнинг умумий майдони 70 гектар, 
мудофаа деворининг узунлиги 650 метр, эни 
20 метрга тенг бўлган. Бу девор биринчи бў-
либ эрамиздан олдинги Х-IХ асрда гувала-
симон хом ғиштлардан қурилган. Ушбу усул 
Марказий Суғднинг Кўктепа ва Афросиёб 
сингари қадимги шаҳарлари деворларига ҳам 
хос. Шаҳар Тахтақорача ва Оқрабод довони 
орқали Бақтриядан Марғушга олиб борув-
чи стратегик йўлни назорат қилиб турган. 
 Подаётоқтепа буржли мудофаа девори ва 
теварагида хандақ билан ўралган иншоот 
бўлиб, Узунқирни қўриқлаш учун олдинга 

худди Кўктепадагидек гуваласимон хом ғишт-
дан мудофаа девори кўтарилган.

Амударёнинг қуйи оқимида ўрнашган Хо-
разм тарихий-маданий ўлкаси илк темир асри-
га келиб шаҳарчилик негизида давлатчилик 
вужудга келган ўчоқлардан яна бири саналади. 
Хоразм цивилизациясининг илк излари Кўза-
лиқир, Ҳазорасп, Хумбузтепа каби илк шаҳар 
харобалари ва уларнинг теварагида ўз даврида 
гуллаб-яшнаган воҳалар бўлган. Кўзалиқир 
Туркманистоннинг Тошҳовуз шаҳридан 60 
чақирим ғарбда жойлашган, майдони 25 гек-
тарга тенг, икки қатор мудофаа деворлари би-
лан ўралган ва эрамиздан олдинги VII-V аср-
ларда гуллаб-яшнаган қадимги Хоразмнинг 
илк шаҳарларидан бирининг қолдиғидир. Бу 
ердан ҳукмдор саройи, кўплаб сопол идиш си-
ниқлари, жездан ясалган ўқ учлари, от югани 
бўлаклари, аёл тақинчоқлари топилган. Кўза-
лиқирликлар экин-тикин билан шуғулланган, 
бироқ кўпроқ вақтини яйлов сурувчилиги би-
лан ҳам ўтказган.

Хумбузтепа ёдгорлиги Амударё бўйида 
жойлашган ва 4 гектари сақланиб қолган 
Жанубий Хоразм илк шаҳарларидан бири-
дир. Олиб борилган қазишмалар натижасида 
эрамиздан олдинги VII-VI асрларга тегишли 
бўлган топилмалар очилган. Ушбу қазишма-
лар илк шаҳарчилик ва давлатчилик Хоразм-
нинг жанубида юз берганини кўрсатмоқда. 
Изланишларда хумбузтепаликларнинг илк 
бошданоқ чархда ишланган юқори сифатли 
кулолчилик маҳсулотлари ишлаб чиқаргани 
ва Туронда энг қадимгилардан бири бўлган 
олов топиноғига эга бўлгани аниқланган.

Фарғона водийсида илк темир асрига те-
гишли энг қадимги шаҳар кўринишга эга ёд-
горлик Эйлатондир. Бу шаҳар Андижон вило-
яти Избоскан туманида жойлашган бўлиб, ўз 
даврида унинг мудофаа девори ичкарисидаги 
майдони 200 гектарга тенг бўлган. Шаҳарнинг 
20 гектарли ҳукмдор ўрдаси ҳам кучли мудо-
фаалангани қазишмалардан маълум бўлган. 

Эрамиздан олдинги VII-III асрларда яша-
ган эйлатонликлар Фарғона водийси бўйлаб 
40 дан ортиқ қишлоқ ва шаҳар қуриб, ку-
лолчилик, темирчилик ва тўқувчилик билан 
шуғулланган.

Шундай қилиб, илк темир асрида эрамиз-
дан олдинги I минг йилликнинг биринчи яр-
мида — 3000 йиллар олдин Туроннинг бир 
неча тарихий-маданий ўлкасида, жумладан, 
Ўзбекистон ҳудудида мустақил ўлароқ илк 
шаҳарчилик ва давлатчилик шакллангани ку-
затилган. Бу Шимолий Бақтрия, Суғд, Хоразм 
ва Фарғона  ҳисобланади.

Фарҳод МАҚСУДОВ,
ЎзФА Миллий археология 

маркази директори,
тарих фанлари доктори

Ерқўрғон Жанубий Суғднинг қадимги бош 
шаҳарларидан бири Нахшабнинг харобаси, ҳозирги 
Қарши шаҳри яқинида жойлашган. Ички қисмининг 
майдони 40 гектар бўлиб, бу ерда ўрда ва ҳукмдор 
саройи, шаҳар топиноғи, зардуштийлик кўмиш 
маросими ўтказиладиган дахма, юқори табақа 
вакилларига тегишли қабристон, кулоллар ва 
металлурглар маҳалласи ҳамда эрамиздан олдинги 
VIII-VII асрлар мудофаа тизими бўлак лари мавжуд.  

чиқарилган ва ҳарбий томондан ўта кучайти-
рилган қўрғон ёки ҳукмдор ўрдасидир. Сан-
гиртепа эса Узунқир шаҳарсозлик тизимига 
кирувчи ва шаҳарнинг бош зардуштийлик 
топиноғи вазифасини бажарган меъморий 
қурилмадир. Қазишмаларда бу ёдгорликнинг 
ўртада оташгоҳ турадиган йирик қисмдан 
ташкил топгани ва Туронда энг қадимги зар-
душтийлар топиноғи бўлгани аниқланган.

Ерқўрғон Жанубий Суғднинг қадимги 
бош шаҳарларидан бири Нахшабнинг харо-
баси, ҳозирги Қарши шаҳри яқинида жой-
лашган. Ички қисмининг майдони 40 гек-
тар бўлиб, бу ерда ўрда ва ҳукмдор саройи, 
шаҳар топиноғи, зардуштийлик кўмиш ма-
росими ўтказиладиган дахма, юқори табақа 
вакилларига тегишли қабристон, кулоллар ва 

металлурглар маҳалласи ҳамда эрамиз-
дан олдинги VIII-VII асрлар мудофаа 

тизими бўлак лари мавжуд.  
Марказий Суғдда илк шаҳар ва 

давлатчиликни кўрсатиб берадиган 
икки йирик ёдгорлик — Кўктепа 
ва Афросиёб харобалари бор. Са-

марқанд вилояти Пайариқ тумани Челак 
шаҳридаги умумий майдони 100 гектарга 

тенг Кўктепа ёдгорлиги икки қатор мудофаа 
девори билан ўралган. Эрамиздан олдинги II 
минг йилликнинг сўнгидаги Бургалик маж-
муасига тегишли кичик қишлоқда турмуш 
тўхтагандан сўнг бу ерда эрамиздан олдинги 
VII асрга келиб, гуваласимон хом ғиштлардан 
улкан меъморий қурилмалар қурилади. Тез 
орада шаҳарлашув хусусиятига эга Кўктепа-
нинг қоқ ўртасида йирик олов топиноғи кўта-
рилади. Бу ерда археологлар томонидан “шаҳар 
ҳокими қароргоҳи” деб аталган икки қаватли ва 
200 квадрат метр майдонга эга яна бир улкан 
меъморий қурилма топилган. Кўктепани ай-
ланасига ўраб турган мудофаа деворлари ҳам 
гуваласимон хом ғиштлардан қурилган бўлиб, 
эни 12 метрга тенг.

Афросиёб Марказий Суғднинг энг қади-
мий бош шаҳарларидан бири бўлиб, бугунги 
кунда 200 гектардан ортиқ майдонга эга харо-
баси бор. Самарқанд шаҳридаги бу  ёдгорликда 
ҳаёт эрамиздан олдинги VII асрда  бошланиб, 

 кузатилади. Бир-бирига яқин жойлашган 
бу уч илк шаҳар атрофида кўплаб қиш лоқ, 
 мозор-қўрғон ва ҳарбий қароргоҳлар ўр-
нашган. Шунингдек, улар қадимий йўллар 
ва суғориш тармоқлари орқали бир-бири-
га боғланган ягона воҳа давлати тизимини 
 шакллантиргани аниқланган.

Суғд тарихий-маданий ўлкаси Зарафшон 
ва Қашқадарё водийларини қамраб, шарт-
ли ўлароқ уч қисмга бўлинади — Марказий 
Суғд (Юқори ва Ўрта Зарафшон), Ғарбий 
Суғд (Қуйи Зарафшон) ва Жанубий Суғд 
(Қашқадарё воҳаси). 

Қашқадарё вилояти Китоб  туманидаги 
Узунқир, Сангиртепа ва Подаётоқтепа ёд-
горлик лари Жанубий Суғдда эрамиздан 

ЎЗБЕКИСТОН ҲУДУДИДА  
ДАВЛАТЧИЛИКНИНГ ШАКЛЛАНИШИ

Наврўз қадим тарихга эга байрам. Халқимиз 
бу кунни нишонлашга алоҳида тайёргарлик 
кўрган. Давлатимиз раҳбарининг жорий йил 
21 февралдаги “2025 йилги Наврўз умумхалқ 
байрамига тайёргарлик кўриш ва уни ўтказиш 
тўғрисида”ги қарори ҳам юртдошларимиз ор-
зиқиб кутаётган уйғониш фаслининг асосий 
шодиёнаси кўтаринки руҳда нишонланишидан 
дарак беради.

Асрлар давомида эъзозлаб келинаётган, 
БМТ тарафидан халқаро байрам сифатида 
 эътироф этилган Наврўзни мамлакатимизда-
ги улкан ўзгариш ва янгиланишлар жараёнига 
уйғун ва ҳамоҳанг тарзда юксак савияда ўтка-
зишга ҳар қачонгидан ҳам ўзгача шукуҳда тай-
ёргарлик бошланиб кетди.

Қарорда ушбу айёмнинг руҳи ва фалсафаси-
да мужассам бўлган борлиқни асраб- авайлаб, 
доимо у билан уйғун бўлиб яшаш, меҳр-оқи-
бат, хайру саховат, бунёдкорлик, бағрикенглик, 
дўстлик ва ҳамжиҳатлик сингари юксак ғоялар 

ҚАДРИЯТЛАРИНГ БОҚИЙ БЎЛСИН, НАВРЎЗ!

бугун янада теран мазмун ва аҳамият касб этиб 
бораётгани таъкидланган.

Наврўз — бағрикенглик байрами. Уни мамла-
катимиздаги 130 дан ортиқ миллат ва элат вакил-
лари бирдек катта хурсандчилик билан нишон-
лайди. Бу баҳорий байрам ўзбекнинг ўзлигини, 
бағрикенглигу меҳмондўстлиги, қўйингки, барча 
инсоний фазилатларини мужассамлаштирган.

Ўтган йили Президентимиз Наврўз умумхалқ 
байрамига бағишланган тантанали маросимдаги 
нутқида таъкидлаганидек, “Наврўзи олам фал-
сафаси бизнинг орзу-интилишларимиз, амалий 
ишларимиз билан узвий боғланиб кетганини 
бугун ҳар қадамда яққол кўриш мумкин. “Янги 
ҳаёт учун, Янги Ўзбекистон учун!” деган эзгу ғоя 
атрофида бирлашган халқимизнинг олижаноб 
меҳнати билан мамлакатимизда янги-янги замо-
навий корхоналар, шинам уй-жойлар, ижтимоий 
ва маданий объектлар, йўл ва кўприклар, боғ ва 
хиёбонлар барпо этилмоқда. Юртимиз қиёфаси 
кундан-кунга обод ва гўзал бўлиб бормоқда”.

Юртимизда аҳоли манфаатлари ва ижтимоий 
ҳимоясини таъминлаш, эҳтиёжманд қатламларни 
қўллаб-қувватлаш, жамиятнинг ҳеч бир аъзосини 
меҳр ва эътибордан четда қолдирмаслик, шаҳар 
ва қишлоқларимизни обод қилиш, ер ва сув ре-
сурслари, барча табиат неъматларидан оқилона 
фойдаланиш устувор вазифамизга айланмоқда. 
Атроф-муҳитни асраш ва “яшил иқтисодиёт” йи-
лида нишонланадиган бу йилги Наврўз шодиёна-
лари шу боис, янгича руҳ ва мазмун касб этади.

— Улуғ аждодларимиз Наврўз байрами-
ни янги йилнинг боши дея билиб, фаслнинг 

 қандай кириб келиши, қай тарзда бошланишига 
қараб йил давомида деҳқончилик, чорвачилик, 
тижорат ва умуман, ҳаётнинг барча жабҳасида 
содир бўладиган воқеа- ҳодисалар ҳақидаги му-
айян хулосаларини ёзиб қолдирган, — дейди 
Ўзбекистонда хизмат кўрсатган ёшлар мураб-
бийси, филология фанлари доктори Муслиҳид-
дин  Муҳиддинов. — Шу асосда “Солнома”, 
“Наврўзнома”, “Меърожнома” каби асарлар 
битилган. Аслида, бу байрам, энг аввало, яра-
тувчанлик ва хотиржамлик байрамидир. Унинг 
энг муҳим моҳияти маънавий ва  маданий 

 ҳаётдаги тинчлик-тотувлик, меҳр- оқибат ҳамда 
инсонпарварлик ғояси, дўстлик ва ўзаро ёр-
дамни мустаҳкамлашдаги ўрнидир. Бугун до-
нишмандона юритилаётган ижтимоий сиёсат 
байрамона кайфият сурурини жадаллаштирар 
экан, бешак туркий башариятнинг ҳар туни 
 қадрлию ҳар тонги умидли, оҳори янгидир!

Бугун юртимизда катта тараддуд. Қарорга 
кўра, жойларда Наврўз умумхалқ байрами-
га бағишланган барча тадбирларни миллий 
қад рият ва анъаналаримиз ҳамда бугунги ис-
лоҳотларимизнинг маъно-моҳиятига мос ҳолда 
юксак даражада ташкил этиш, юртдошлари-
мизнинг фаол иштирокини таъминлаш мақса-
дида алоҳида эътибор қаратиладиган масала-
лар белгилаб олинди.

Жумладан, байрам тадбирларини борлиқ-
нинг уйғониши, инсон ва табиат ўртасидаги 
уйғунлик, она заминга меҳр ва эътиборни ифо-
да этадиган, юртдошларимизни бугунги тинч 
ва осуда ҳаётимизни қадрлаб, шукроналик 
туйғуси билан яшашга ундайдиган таъсирчан 
мазмун ва шакл билан ўтказишга аҳамият қа-
ратилади. Шунингдек, мамлакатимиздаги туб 
демократик ислоҳотлар, халқимизнинг кунда-
лик ҳаёти, онги ва дунёқарашида юз бераётган 

УшбУ мақолани қорақалпоқ тилида ҳам 
ўқиш УчУн QR-кодни сканер қилинг!

ижобий ўзгаришлар Наврўзнинг инсонпарвар-
лик ва инклюзивлик моҳиятига, азалий қадри-
ят ва анъаналарига ҳамоҳанг экани тантаналар 
моҳиятини белгилаб беради.

Қайд этилганидек, бу йилги Наврўз байра-
ми муқаддас Рамазон ойида нишонланишини 
инобатга олиб, кекса авлод вакиллари, хусу-
сан, Иккинчи жаҳон уруши қатнашчилари ва 
меҳнат фронти фахрийларини ҳар томонлама 
эъзозлаш, “Меҳрибонлик”, “Саховат” ва “Му-
рувват” уйларида яшаётган шахслар, ижти-
моий ҳимоя дафтарларига киритилган, кўмакка 
муҳтож инсонлар ҳолидан хабар олиш, улар 
учун байрам дастурхони ёзиш ҳамда турли 
хайрия тадбирларини ўтказиш алоҳида эъти-
бор марказида бўлади.

Энг асосийси, “Яшил макон” умуммиллий 
лойиҳасида белгиланган тадбирлар амалга 
оширилиб, байрам арафасида барча ҳудудда, 
кўча, маҳалла, туман ва шаҳарларда ободон-
лаштириш ва кўкаламзорлаштириш акциялари, 
умумхалқ ҳашарлари ўтказилади.

Демак, баҳорнинг асосий байрами мам-
лакатимизда “Қадриятларинг боқий бўлсин, 
Наврўз!” деган бош ғоя асосида кенг нишон-
ланади. Унинг ҳар доимгидек юқори савияда 
ўтиши барчамиздан масъулият ва дахлдорлик 
талаб этади.

Нодир МАҲМУДОВ,
“Янги Ўзбекистон” мухбири

Баҳор бошқача — гўзал ва сулув фасл. Шоирона ифода билан 
айтганда, фасллар маликаси, келинчаги! Оламнинг барча 

рангини фақат кўкламда кўрамиз. Наврўз эса шу фаслда 
тароватли, ҳароратли кунлар асносида умумхалқ байрами 

сифатида кенг нишонланади. Халқимизнинг қадимий урф-
одатлари, миллий анъаналари жонланади, янгича қиёфа 

касб этади. Шу тариқа азалий қадриятларимиз келажак 
авлодлар онгу шуурига сингиб боради.

Ўтган асрнинг саксонинчи йилларида 
ташкил этилган чекка қишлоқ йиллар да-
вомида эътибордан четда қолди. Йўл, сув, 
электр таъминоти, томорқадан самарали 
фойдаланиш билан боғлиқ муаммолар аҳо-
лининг ҳақли эътирозларига сабаб бўлиб 
келган. Мавжуд масалалар ечимида одамлар-
нинг амалий ёрдам сўраб бормаган идораси, 
бош суқмаган эшиги қолмади. Бироқ ҳеч ким 
ҳеч иш қилмади, қила олмади ўшанда. Кун-
далик ҳаёт тарзи учун оддий шароит йўқли-
гидан азият чеккан аксарият оилалар бу ер-
дан кўчиб кетишга мажбур бўлди...

Президентимизнинг 2024 йил 23 сентябр-
даги “Камбағалликдан фаровонлик сари” 
дастурини амалга ошириш бўйича биринчи 
навбатдаги чора-тадбирлар тўғрисида”ги 
қарори чекка қишлоққа янги ҳаёт нафасини 
олиб кирди.

Маҳалладаги етти юздан ортиқ хонадон-
нинг асосий даромади томорқачилик, чорва-
чилик, боғдорчиликка ихтисослашган. Аммо 
бу ишларни тартибли бажариш, илғор тажри-
баларни оммалаштириш учун сув етишмайди. 
Қишлоққа келаётган асосий сув ўзани Сўх 
дарёсига боғлиқ. Айни пишиқчилик мавсу-
мида юзага келган сув танқислиги экин май-
донларини суғориш ва ҳосил олиш имконини 
бермасди. Аҳоли фаровонлиги йўлидаги ис-
лоҳотлар муаммолар ечимида қўл келмоқда.

— Шу ерга кўчиб келиб, қўним топ-
ганимизга 40 йилдан ошди. Бу қадар 

Сўнг тоғам вақтинг бўлса, мени бир са-
ройга олиб бор, деб қолди. Даставвал қаер-
лигини билмай, қанақа саройлигини сўра-
дим. Кейин жиянинг ҳар сафар телефон 
қилганимда саройдаман, дарс қиляпман, 
дейди. Ўша ерга борсак, яхши бўларди. 
Яна тоғам гапини изоҳлаб: болалар саро-
йими, ёшлар саройими, дер эди-да, сен у 
жойни биласанми, деб сўради. Ҳа, Ёшлар 
ижод саройими, биламан, кетдик, дедим. 
Очиғи, ўзимнинг ҳам у ерга бормаганимга 
анча бўлган эди. 

Бориб, бу ерда ёшларнинг китоб муто-
лаа қилиши, дарс тайёрлаши, қолаверса, 
ижодий қобилиятини намоён қилиши учун 
креатив индустрия парки ташкил этил-
ганини билдим. Ёшлар ижод саройи мен 
билган, илгари ҳувиллаб ётган жой эмас, 
ёшлар билан гавжум севимли масканга ай-
ланибди.

Саройдаги креатив индустрия пар-
ки негизида “Ижод”, “Китоблар олами” 
сингари дўконлар фаолияти йўлга қў-
йилибди. Шунингдек, ўғил-қизларнинг 
мутолаа қилиши, компьютер ва бошқа 
жиҳозлардан фойдаланиб, дарс тайёр-
лаши учун қулай, бир-биридан ажойиб 
дизайнга эга ўриндиқлар жойлаштири-
либди. Ўзгаришларни кўриб, очиғи, ҳай-
ратландим. Тоғам китоблардан бирини 
варақлаб, ўриндиққа ўтирди. Сўнг бола-
сини тергагандек, атрофдаги йигит-қиз-
ларни сўроққа тута бошлади. 

— Сен нима иш қиласан, бу ерда нима 
қиляпсан? 

— Ўзим ишлайман, ҳозир бу ерда СММ 
менежерликни ўрганяпман.

— Қаерда ишлайсан?  

— Супермаркетда сотувчилик қиламан. 
Тушгача шу ерда дарс тайёрлайман. Сўнг 
“Ижод” кафесида овқатланиб, ишга бора-
ман. Бу ерда керакли китоблар бор. Интер-
нет бепул. Бир йўла билимимни ҳам мус-
таҳкамлаяпман.

— Анави менежерлигингни ўрганиб иш 
топа оласанми ўзи? 

— Ҳа, ўзим савдо қиладиган супермаркет 
озиқ-овқат савдоси билан шуғулланадиган 
дўконлар тармоғига эга, насиб қилса, ўша 
ерда СММ менежер бўлиб ишлайман. 

— Ҳа, яхши, омадингни берсин, болам. 
Сен-чи? Сен нимани ўқияпсан, қизим?

— Инглиз тилини ўрганяпман. Ўзим уни-
верситет талабасиман. 

— Университетларингда библиотека йўқ-
ми? 

— Бор, аммо бу ер қулай. Хорижий тил 
бўйича турли машғулотлар ҳам бўлиб тура-
ди. Китоблардан муаммо йўқ. 

— Ҳа, китоб кўп экан.  
Тоғам ўрнидан тураркан, бўш жойнинг 

ўзи йўқ, бекор ўтирган бирор болани уч-
ратмадим, дея шивирлади. Сўнг креатив 
 индустриал паркда фаолият юритадиган 
“Анимация мактаби”, “Шахмат мактаби”, 
“Ибрат академияси”, “Кулоллик академия-
си”, Ўзбекистон волонтёрлар ассоциацияси 
фаолияти билан танишдик. 

Бинодан чиқар эканмиз, тоғам менга қа-
раб, сароймисан, сарой экан-а, деб қўйди. 
Ана энди жиянингдан кўнглим тўқ, дея чуқур 
нафас олди. Узоқ жой, ёмон болалар, одат-
ларга ўралашиб қолмасин-да деб қўрққан-
дим. Университетини кўрдим, бу жой билан 
танишдим, ўғлимиз ишончли қўлларда эка-
нига амин бўлдим. Қанийди  қишлоғимизда 

ҳам шунақаси бўлса, дея ортига энтикиб қа-
раганча эшикдан чиқди.

Мен ҳам ўшанда креатив индустрия пар-
кидаги ёшларнинг шижоати, олдига қўйган 
аниқ мақсад ва режаларига қараб интилишини 
кўриб таъсирландим. Уларнинг илм олиш йў-
лида бир-бирига дўст, ҳамроҳ,  устозу  шогирд 
бўлиб ҳаракат қилишига ҳавасим келди. Бир 
пайтлар устозимнинг уюшган ва уюшмаган 
ёшларга берган таърифи ёдимга тушди. Уюш-
маган ёшларнинг фикр ва мақсади бўлмайди, 
дунёқараши ҳаминқадар. Уюшган ёшлар эса 
ўрмонга ўхшайди. Дарахт лар бирлашиб, кенг 
ўрмонни ҳосил қилади. Аммо алоҳида  олганда 

ҳам терак, қайин, чинор каби ўз номи, ўзига 
хос хусусиятлари бор, деган эди. 

Устозим таърифини келтирган уюшган 
ёшларни шу ерда учратдим. Улар мамлакати-
миз келажагини яратадиган, янги Ўзбекис-
тонни янги марралар сари олиб чиқадиган 
келажак таянчлари эканига амин бўлдим. 

Воқеани ўқиб, креатив индустрия пар-
кининг кутубхона, ўқув маркази, олий ўқув 
юртларидан асосий фарқи нимада эканини 
пайқамагандирсиз. Ушбу зиё масканининг 
бошқаларидан ажралиб турадиган жиҳа-
ти бу ерда талаб юқори бўлган замонавий 
касб эгалари: рақамли маркетолог, график 

унинг манбаи — билим ва ижодий қобилият

 ободонлаштириш, бунёдкорлик ишлари 
қилинмаган, — дейди маҳалла фуқаролар 
йиғини раиси Адҳам Сотволдиев. — Маҳал-
ламизда экин ерини ўзлаштириш, томорқадан 
самарали фойдаланиш ҳадисини олган асл 
миришкорлар кўп. Аммо сув таъминотидаги 
тақчиллик туфайли аксарият экин майдон-
лари қаровсиз қолаётганди. Энди ҳаммаси 
яхши томонга ўзгаряпти. Тоза ичимлик сув, 
томорқа экин майдонлари учун махсус сув қу-
дуқлари қазиш, сув йўлларини бетонлашти-
риш борасидаги ишлар оилаларга қувонч 
ва шодлик олиб келди. Одамлар ҳозирдан 
баҳор юмушлари, экин экиш ишларини бош-
лаш тараддудини кўряпти, маҳалламиз ҳар 
жиҳатдан обод, кўркам ва файзли масканга 
 айланяпти, яшил боғлар барпо этиляпти.

“Бедарак” маҳалла фуқаролар йиғинида 
бошланган ислоҳотлар маҳалла аҳлини бир-
лаштирди, ҳамжиҳатлигини оширди. Одам-
лар қилинаётган ишларга шунчаки томоша-
бин бўлиб қараб тургани йўқ. Кўпга кўмакчи 
бўлиб, ободонлаштириш ишларига баҳоли 
қудрат ҳисса қўшмоқда, эътибор ва ғамхўр-
ликка шукрона қиляпти.

— Маҳалламиздаги ишларга кўпнинг ҳа-
васи келяпти, — дейди Мавлуда Абдураҳи-
мова. — Ҳар бир кунни ўзгариш, янгиликлар 
билан қарши олишга одатланиб қолдик. 
Хонадонларимизга сув кириб келди, қишда 
лой, ёзда чанг, ўнқир-чўнқир кўчаларимиз 
текисланиб, асфальт ётқизиляпти. Сув йўли 

қазиляпти, кўчаларимиз тунда ҳам чароғон. 
Тўғриси, ҳудудимиз бу қадар ўзгариб кетади 
деб ўйламагандик.

Бу ерда биргина суғориш тизимини йўл-
га қўйиш учун 2 миллиард 200 миллион сўм 
йўналтирилгани томорқачилик, чорвачилик, 
паррандачилик ва боғдорчилик йўналишла-
ридаги истиқболли лойиҳаларни амалга 
ошириш, аҳоли фаровонлиги ва бандлигини 
таъминлаш борасидаги ташаббусларни қўл-
лаб-қувватлашга хизмат қилмоқда.

Электр таъминотини яхшилаш мақсадида 
46 та таянч устун алмаштирилди, замонавий 
кабель тармоқлари тортилиб, қуёш панелли 
30 та тунги ёритқич ўрнатилди. Томорқалар-
да сув таъминотини яхшилаш учун 2 та тик 
қудуқ қазиш, 5 километр ички ариқни бетон-
лаштириш ишлари бажариляпти.

— Маҳалламиз томорқачилик, чорвачи-
лик, боғдорчиликка ихтисослашган, — дей ди 
ҳоким ёрдамчиси Элёр Иброҳимов. — Аҳо-
ли билан юзма-юз мулоқотларда “Ҳар бир  
оила — тадбиркор”, “Бизнесга биринчи қа-
дам” дастури доирасида берилаётган сармоя-
дан мақсадли фойдаланиш, ташаббусларни 
қўллаб-қувватлашга алоҳида эътибор беряп-
миз. Вояга етмаганлар, ногирон, нафақа олув-
чи ва ижтимоий реестрда турувчи оилаларга 
ёрдам кўрсатиш, миграциядан қайт ган ҳамда 
ишсиз 27 киши бандлигини таъминлаш бо-
расида манзилли чора-тадбирлар кўриляпти. 
Уч нафар ишсиз маҳалламизга яқин жой-
лашган “White chickens” паррандачилик кор-
хонаси ва “Марвел инвест” чинни буюмлар 
ишлаб чиқариш корхонасига доимий ишга 
жойлаштирилди. Тўрт фуқарога “Ҳар бир  
оила — тадбиркор” дастури доирасида имти-
ёзли кредит ажратилиб, бандлиги таъминлан-
ди. Ишсиз икки аёлга субсидия асосида тикув 
машинаси олиб берилди. Яна тўрт нафарига 
“Мурувват” маҳалла фуқаролар йиғинида қу-
риб битказилган 10 сотихли тайёр иссиқхона 
берилди. Деҳқон хўжалигини юритиш учун 
икки фуқарога ер майдони ажратилди. Ёш 
болали 22 аёл бандлигини таъминлаш мақса-
дида касаначилик ва  ссуда маблағи ҳисобидан 
супурги тайёрлаш дастгоҳи олиб берилди. 
Бугунга қадар бу йўналишда 81 фуқаронинг 
бандлиги таъминланиб, қўшимча даромад 
олишига кўмаклашилди. Шу тариқа маҳалла-
миз ишсизлик ва камбағалликдан холи ҳудуд-
га айланди.

Кенг кўламли ислоҳотлар “Бедарак” 
маҳалла фуқаролар йиғинидан бошқа жой-
ларда ҳам амалга ошириляпти, албатта. 
Фарғона вилоятидаги 99 та оғир ҳудудда 
коммуникация тизимини яхшилаш учун 
297 миллиард сўм ажратилиб, манзилли 
 чора-тадбирлар ишлаб чиқилди. Жумладан, 
83 та маҳаллада суғориш тизимини ётқизиш 
учун қудуқ қазишга 117,1 миллиард сўм,  
99 та маҳаллада электр таъминотини яхши-
лашга 126 миллиард сўм ва 72 та маҳалла-
даги йўл инфратузилмасини яхшилаш учун  
54 миллиард сўм йўналтириляпти.

расулжон КАМОЛОВ,
“Янги Ўзбекистон” мухбири

Долзарб мавзу
Дастур – амалда

УЙ-ЖОЙ ВА САНОАТ КОРХОНАЛАРИНИ
қандай тупроқли ерга қуриш мумкин эмаС?

Кейинги йилларда бутун дунёда озиқ-овқат 
хавфсизлигига эришиш, аҳолини хавфсиз 
ва сифатли маҳсулотлар билан барқарор 
таъминлашга алоҳида аҳамият қаратилмоқда. 
Бунинг боиси аниқ: истеъмол кўпайиб боряпти, 
ер ва сув ресурслари эса чекланган. Янги 
Ўзбекистонда аҳолини сифатли озиқ-овқат 
маҳсулотлари билан тўлиқ таъминлашга 
эришиш учун мамлакатда қишлоқ хўжалиги 
имкониятини инновацион ривожлантириш 
мақсад қилинган. Ушбу стратегик мақсад ва 
вазифаларга эришиш эса бевосита тупроқнинг 
ҳолатига боғлиқ. Яъни ҳосилдор тупроқни 
сақлаб қолиш учун сиёсат ва рағбат зарур. 

Шу жиҳатдан олганда, бундан бир йил 
аввал қабул қилинган “Тупроқни муҳофаза 
қилиш ва унинг унумдорлигини ошириш 
тўғрисида”ги қонунда табиий экологик 
тизимларни муҳофаза қилиш, тупроқдан 
самарали ва эҳтиёткорлик билан фойда-
ланиш, сифатини сақлаш, салбий таъсир-
лардан ҳимоя қилиш каби долзарб маса-
лалар белгилаб қўйилган. Энг асосийси, 
қонунга биноан тупроққа расмий ҳуқуқий 
мақом берилди. Чунки ушбу қонуннинг 
бутун мазмун-моҳияти Ўзбекистон ҳуду-
дида барқарор тупроқ сифатига эришиш ва 
сақлашга қаратилган.

Вазирлар Маҳкамасининг жорий йил 
22 январдаги “Тупроқ мониторингини 
амалга ошириш ҳамда тупроқнинг унум-
дор қатламини аниқлаш тартибини тако-
миллаштириш чора-тадбирлари тўғри-
сида”ги қарорида ҳам мазкур қонуннинг 
мантиқий давоми сифатида қатор зарур ва 
устувор вазифалар қайд этилди. Масалан, 
унга кўра, Тупроқ мониторингини амалга 
ошириш тартиби тўғрисида ҳамда Тупроқ-
нинг унумдор қатламини аниқлаш тартиби 
тўғрисидаги низом тасдиқланди.

Тупроқ мониторингини амалга ошириш 
тўғрисида мулоҳаза юритсак, аввало, туп-
роқ мониторингининг ўзи нима ва нима 
учун керак, деган саволларга ойдинлик ки-
ритиб олишимиз зарур.

Аслида, мониторинг кутилмаган оқи-
батларни аниқлаш учун эрта огоҳлантириш 
тизими, дегани. Тупроқ мониторинги эса 
тупроқни тиклаш борасидаги саъй-ҳаракат-
лар самарадорлигини баҳолашга ёрдам бе-
ради. Бу чора номақбул тенденцияларни эрта 
аниқлаш ва зарар етказилишининг олдини 
олишда қўл келади. Умуман олганда, ердан 
фойдаланиш учун асосли қарорлар қабул қи-
лишда мониторингнинг аҳамияти катта.

Олимларимиз томонидан тупроқ мо-
ниторинги бўйича тадқиқот ишлари 2000 
йилдан буён ўтказиб келинади. Бунда 

 суғориладиган, яйлов ва лалми ерларда та-
биий шароитда ёки инсон фаолияти таъси-
рида содир бўлаётган ўзгаришлар характе-
ри, жадаллиги ҳамда йўналиши мунтазам 
кузатилади.

Ҳозир республикамиз бўйича жами  
210 та (шундан 105 та суғориладиган, 
65 та лалми ва 40 та яйлов) ердаги калит 
майдонларда тупроқ доимий мониторинг 
қилиб келинмоқда. Таҳлилларга кўра, янги 
ўзлаштирилаётган ер ҳисобига бу каби ка-
лит  майдонлар  сонини янада ошириш за-
рур. Айтайлик, биргина Орол денгизининг 
қуриган тубида 4 миллион гектардан ор-
тиқ ер мавжуд бўлиб, турли иқлим ва гео-
морфологик районларда жойлашган. Ана 
шу ерларда ҳам тупроқ мониторингининг 
ўрни ва аҳамияти катта.

Қарорга асосан, энди тупроқшунос 
олимлар томонидан мулкчилик шакли-
дан ва ер фонди тоифасидан қатъи назар, 
шаҳарсозлик фаолияти, геологик-қиди-
рув, фойдали қазилмаларни қазиб олиш, 
шунингдек, қишлоқ хўжалигига оид бўл-
маган бошқа фаолиятни амалга ошириш 
учун тупроқнинг унумдор қатлами бўйича 
тадқиқот ишлари бажарилади. Бундан кўз-
ланган мақсад қишлоқ хўжалигида фой-
даланилаётган ернинг унумдор қатлами 
йўқолиб кетишининг олдини олишдир. 
Яъни бундай тупроқли ерларда уй-жой 
қурилиши ёки шаҳарчалар пайдо бўлиши, 
саноат корхоналари ташкил этилиши мум-
кин эмас.

Ўтган йилдан бошлаб тажриба тариқа-
сида мамлакатимизнинг 13 та туманида 
тупроқ унумдорлигини ошириш учун мақ-
садли субсидия ажратиш тизими жорий 
этилди. Шундан келиб чиқиб, ушбу туман-
лар пахта майдонида гумификация ва дегу-
мификация жараёни таҳлил қилинди. Бун-
да гумус миқдори кам бўлган тупроқлар 
аниқланиб, шунга оид хариталар ишлаб 
чиқилди. Тупроқларда содир бўлаётган 

гумификация ва дегумификация жараёни 
таҳлили бўйича қўлланма ишлаб чиқилди.

“Агросубсидия” платформаси орқали 
2521 нафар ердан фойдаланувчининг ари-
заси кўриб чиқилиб, 2417 таси ижобий 
қаноатлантирилди. Мамлакат бўйича 80 
минг гектар ерга субсидия ажратилиб, мо-
лиялаштирилди.

Ҳозир қишлоқ хўжалигида фойдалани-
лаётган ер ресурсларига табиий ва антропо-
ген таъсирлар кучайиб бормоқда. Натижада 
экинлар ривожланиши сусайиб, унумдорлик 
ва ҳосилдорлик пасаймоқда. Сув тақчиллиги 
тобора кучаймоқда. Бундай шароитда ерни 
асраш, тупроқ унумдорлигини ошириш давр 
талабига айланади.

Бугун мамлакатимизда тупроқнинг 
шўрланиши муаммоси, айниқса, кескин. 
Охирги маълумотларга кўра, мамлакати-
миздаги 4,2 миллион гектар суғориладиган 
ернинг қарийб 1,8 миллион гектари турли 
даражада шўрланган. Бу муаммо қишлоқ 
хўжалигида ҳосилдорликни пасайтиради, 
ернинг деградацияга учрашига олиб ке-
лади. Юртимизда суғориш ва сув ресурс-
ларини бошқариш тизимини яхшилаш, 
тупроқни бошқаришнинг янги усуллари, 
технологик инновациялар ҳамда қўл-
лаб-қувватловчи чора-тадбирлар кўрила-
ётгани ана шундай ҳолатларнинг олдини 
олишга қаратилган.

Ер ва тупроқ ресурслари — ҳамма соҳа-
нинг таянчи, асосий ишлаб чиқариш воси-
таси. Иқтисодиётимиз, аграр секторнинг 
ривожланиши шунга боғлиқ. Шу боис, 
унумдор тупроқ барқарорлиги ва ҳолатини 
сақлаш заруратдир.

Шуҳрат БОБОМУрОДОВ,
Тупроқшунослик ва 

агрокимёвий тадқиқотлар 
институти директори, 

биология фанлари доктори 

“БЕДАРАК”ДАН ХАЙРЛИ ДАРАКЛАР
Бағдод туманидаги “Бедарак” МФЙга қарашли Дўстлик 
қишлоғида янги йил бунёдкорлик ва ободонлаштириш ишлари 
билан бошланди. Чекка қишлоқ катта қурилиш майдонига 
айланиб кетди. Йўл солаётган, сув тармоқлари тортиб, дарахт 
экаётган ташаббускорлар саъй-ҳаракати бир дам бўлса-да, 
тўхтагани йўқ. Бунёдкорликлар одамлар оғирини енгил 
қиляпти, руҳияти, қадр-қимматини кўтармоқда, бугун ва 
эртанги кунга ишончини мустаҳкамламоқда.

 дизайнер, пиар менежер ва таргетинг бўйи-
ча мутахассис, видеограф (ёки мобилограф), 
СММ менежер, 3D дизайнер каби мутахас-
сислар тайёрланишидир. 

Масалан, пойтахтимиздаги креатив парк-
нинг аксарият лойиҳалари айни шу йўналиш-
га қаратилган. Хусусан, “Ustoz AI”  мобил 
иловаси орқали масофадан туриб ҳам юқори-
даги касблар бўйича таълим олиш мумкин. Бу 
касбларни эгаллагач, иш топиш масаласи қан-
дай бўлади, деган савол кўпчилик учун қизиқ. 
Бугун қайси соҳада бизнес юритманг, ўз фао-
лиятингизни, албатта, интернет ва ижтимоий 
тармоқларда реклама, тарғиб қилишингизга 
тўғри келади. Бу борада эса сизга маркетолог, 
пиар менежер ва таргетинг бўйича мутахас-
сис, СММ менежер ёрдам беради. Шу боис, 
турли дўкон, ресторан эгаларидан тортиб, қу-
рилиш компаниялари, ишлаб чиқариш цехла-
ри, корхоналарда ҳам ушбу касб эгаларига 
талаб мавжуд. Рақобат кучайиб бораётган бир 
даврда эса маҳсулот дизайни муҳим аҳамият 
касб этади. 3D дизайнер, график дизайнер-
лари бу масалада тадбиркорларнинг оғирини 
енгил қилади. 

Фикримга ишонч ҳосил қилиш учун иш 
ўринлари ҳақида эълон жойлаштирадиган 
сайт ва ижтимоий тармоқ каналларига кириб 
кўринг. У ердаги ҳар учтадан битта бўш иш 
ўрни юқоридаги касб эгалари учун мўлжал-
ланган. 

Креатив индустрия паркларининг ҳудуд-
ларда ҳам ташкил этилиши ёшлар бандлигини 
таъминлашда қўл келади. Уларнинг дунёқара-
ши кенгайиши, ижодкорлик қобилияти орти-
ши учун катта имконият яратилади, дегани. 
Юқоридаги замонавий касб эгаларига бўлган 
талаб шу йўсинда бартараф этилади. 

Шунингдек, ҳудудларда креатив индус трия 
парклари очилиши креатив иқтисодиёт тар-
моғи тараққий этишига хизмат қилади. Қайд 
этиш керакки, бугун замон талабига мослаш-
ган ҳолда креатив иқтисодиётга асос ланган 
бизнес лойиҳалари даромади каррасига ортиб 
боряпти. Шунинг учун креатив иқтисодиёт ри-
вожига давлат ҳам беэътибор эмас. Ўтган йили 
қабул қилинган “Креатив иқтисодиёт тўғриси-
да”ги қонун унинг соҳаларга татбиқ этилиши-
ни тартибга солиб  боради. 

Ҳужжатда “Креатив иқтисодиёт — ижо-
диёт, интеллектуал қобилият, шунингдек, 
инновацияларга ҳамда технологияларга 
асосланган инсон салоҳияти натижасида 
иқтисодий қимматга эга бўлган товарлар-
ни (ишларни, хизматларни) яратишга қа-
ратилган иқтисодиёт тармоғи”, дея таъриф 
 берилган. Унинг мазмунини мисоллар билан 
тушунтиришга ҳаракат қиламиз. 

Яқинда “СNN” халқаро нашри томони-
дан эътироф этилган, ўзбек  дастурчилари 

 яратган сунъий интеллект асосида 
 ишлайдиган инновацион платформа — 
 инг лиз тилини  ўрганувчиларга мўлжаллан-
ган “Speaklish”дастури креатив иқтисодиёт 
намунасидир. Сабаби дастурни яратишда 
инсоннинг дунёқараши, креатив фикрлаши, 
инглиз тилини билиш даражаси асос бўлиб 
хизмат қилади.

Халқаро майдонда ҳам қизиқиш ортиб 
бораётган дастурдан айни пайтда 50 мингдан 
ортиқ киши фойдаланмоқда. Эътиборли 
жиҳати, улар орасида нафақат юртдошла-
римиз, балки Марказий Осиё давлатлари, 
бошқа мамлакатлардан ҳам фойдаланувчи-
ларнинг  бор эканидир.

Ушбу дастур “Microsoft” ва “Google” син-
гари компанияларнинг стартап грантларини 
қўлга киритган. Унинг инглиз тилини ўрга-
нишда қўлланиладиган  бошқа дастурлардан 
устунлиги интерактив ва креатив ёндашув 
асосида тайёрланганидир. Келгусида ушбу 
лойиҳа катта халқаро бозорга чиқишни ре-
жалаштирмоқда. 

Аҳоли сони йил сайин ортиб бораётган 
Ўзбекистонда креатив иқтисодиётни та-
раққий эттириш яхши самара беради. Чун-
ки унинг асосий манбаи инсон капитали, 
кадрларнинг билим-салоҳияти, ижодий қо-
билиятидир. Илгари илм-маърифат ўчоғи 
бўлган мамлакатимиз кейинги йилларда ҳам 
бу борада ўзини намоён этмоқда. Ушбу соҳа 
билан кўпроқ ёшлар шуғулланиши ҳам Ўз-
бекистон учун айни муддао. 

Рақамли иқтисодиётнинг адабий ижод, 
архитектура, лойиҳалаш,  аудиовизуал санъ-
ат, мода ва дизайн, ижрочилик санъати, 
музейлар, бадиий галереялар (кўргазма), 
концерт-томоша фаолияти ҳамда омма-
вий-маданий тадбирлар ташкил этиш, тасви-
рий санъат, халқ амалий санъати, ҳунарман-
дчилик  каби бир қатор соҳаларни қамраб 
олиши унинг ривожи халқ мадания ти, дунё-
қараши ўсишида ҳам муҳим роль ўйнашини 
билдиради. Жумладан, айни шу соҳаларга 
замонавий, креатив услуб ва технологиялар-
ни жорий қилган ҳолда моддий даромадни 
орттириш мамлакат иқтисодиё тига ижобий 
таъсир кўрсатади. Туризм ривожланишига 
ҳисса қўшади. Аҳоли вакилларининг маъ-
навий дунёқараши кенгайиши, ўзлик ҳисси 
ортишига хизмат қилади. 

Бир сўз билан айтганда, креатив иқтисо-
диёт тараққиёти ривожланиш занжирини ҳо-
сил қилиб, барча соҳаларнинг ўсишига, дав-
лат ва жамият ҳаётининг янги бир босқичга 
кўтарилишига замин ҳозирлайди.

Санжар ЭШМУрОДОВ
“Янги Ўзбекистон” мухбири 

УшбУ мақолани қорақалпоқ тилида ҳам 
ўқиш УчУн QR-кодни сканер қилинг!

Давлатимиз раҳбарининг ёшлар билан очиқ мулоқотида 
креатив индустрия парклари ҳудудларда ҳам ташкил 

қилиниши борасидаги сўзларини эшитиб тоғамга телефон 
қилдим. Янгиликни эшитиб, боши кўкка етди. Агар бизнинг 

вилоятда очилса, хабарини айт, биринчи ўзим бориб кўраман, 
кейин эса жиянларингни юбораман, дея тайинлади. Айтганча, 

бу янгиликни тоғам билан бўлишишимнинг ўзига хос 
тарихи бор. Гап шундаки, ўтган йили энди ўқишга кирган 

ўғлини қоралаб келганида иккаламиз унинг  университетига 
боргандик. Тоғам ундан қийналмаяпсанми, ўқишларинг 

яхшими, деган саволларига жавоб олгач ва дарс 
жараёнларини кузатиб, кўнгли 

бир оз таскин топди. 

Муносабат

Учрашув аввалида ёшлар “халқимизнинг 
олтин фонди” деб аталгани бежиз эмас. Зеро, 
фарзандлари билимли, истеъдодли мамлакат-
нинг истиқболи, албатта, ёруғ бўлади. Таъкид-
ланганидек, Ўзбекистон аҳолисининг 60 фо-
изини ёшлар ташкил этади. Ҳар йили меҳнат 
бозорига 600 мингдан ортиқ йигит-қиз кириб 
келмоқда. 2030 йилга бориб, бу кўрсаткич  
1 миллионга етади.

Энди Президентимизнинг тегишли қаро-
ри билан олий ўқув юрти битирувчиларининг 

Йиғилиш халқимиз саломатлиги, барка-
мол авлодни камол топтириш борасидаги 
қатор масалалар ечимига қаратилди. Спорт 
— соғлом халқ, соғлом жамиятнинг та-
янч устунидир, деган ҳаётий ҳақиқатга 
асосланган вазифалар белгилаб берилди. 
Айни пайтда спортга шунчаки мусобақа 
эмас, миллат генофонди, мамлакатнинг 
қудрати ва обрў-эътиборини бутун дунёга 
тараннум этадиган энг таъсирчан восита, 
энг устувор вазифа деб қараш зарурлиги 
таъкидланди. 

Биз ҳақли равишда аждодларимиз билан 
фахрланамиз. Улар илм-фанда ҳам, давлат-
чилик барпо этишда ҳам катта қудратга эга 
бўлган. Бу инкор этиб бўлмас ҳақиқат. Бугун 
ана шу аждодларга муносиб авлод бўли-
шимиз шарт. Бунинг учун, аввало, миллат-
нинг генофондини асрай олиш зарур. Агар 
инсон жисмонан бақувват бўлмаса, турли 
хасталик ларга енгилади. зеро, Виктор Гюго 
айт ганидай, “руҳ  қалъасини сақлаб қо-
лиш учун жисм қалъасини мустаҳкамлаш 
 зарур”. 

Шу боис, Учинчи Ренессанс пойдеворини 
барпо этишнинг муҳим шартларидан бири 
миллат генофондини асрашдир. Бунинг учун 
эса жисмоний қувват жуда муҳим. Йиғи-
лишда “Соғлом инсон — соғлом миллат” 
ғояси умуммиллий ҳаракатга айланиши 
кераклиги таъкидлангани бежиз эмас. 

Инсон саломатлиги учун жисмоний фаол-
лик ва соғлом овқатланиш жуда муҳим. Жа-
миятимизда эса мана шу икки жиҳатни кенг 
тарғиб этиш зарур. Бу борада сўнгги йиллар-
да жуда яхши натижаларга эриша олдик. Ма-
салан, яқин-яқингача хиёбонлар, йўлаклар 
деярли бўш турарди. Ҳозир тонгда спорт 
майдонлари, хиёбонлар, йўлаклар жисмоний 
машқ  бажараётган юртдошларимиз билан 
тўла. Бунга қандай эришдик? 

Аввало, маҳаллаларда, кўп қаватли 
уйлар олдидаги майдончаларда спорт 
билан шуғулланишга шарт-шароит яра-
тилди. Бепул фойдаланиш учун спорт 
жиҳозлари ўрнатилди. Аҳоли орасида 
пиёда юриш кенг тарғиб этилди. Кичик 
спорт майдонларини ташкил этиш учун 
2018 йилдаёқ тадбиркорларга имконият 
берилган эди. Натижа эса қувонарли. Бу-
гун энг чекка маҳаллаларда ҳам ёшлар 
замонавий мини футбол майдонларида 
тўп сурмоқда. Энди бу борадаги ишларни 
янги босқичда давом эттиришни давр-
нинг ўзи тақозо этмоқда. 

Маълумотга кўра, Ўзбекистон аҳолиси-
нинг 44 фоизида жисмоний фаоллик етиш-
майди. Яна 36 фоиз аҳоли тўғри овқатланиш 
қоидаларига амал қилмайди. Шундан келиб 
чиқиб, Президентимиз масъулларга бошоқ-
ли ва донли маҳсулотлар, мева-сабзавотлар 
истеъмолини кўпайтириш борасида халқчил 
тилда тушунтириш ишларини олиб бориш 
вазифасини қўйди. Бу бевосита одамларнинг 
саломатлиги билан боғлиқ вазифа. Илло, 
мазкур вазифанинг ижроси, Гиппократ 
ибораси билан айтганда, еган овқатимиз 

дори, шифо бўлишини таъминлаш, дега-
ни. Шунинг ўзиёқ янги  Ўзбекистонда ис-
лоҳотлар инсон қадри учунлигини исбот-
лайди.  

Лекин таомнинг шифобахши қолиб, за-
рарлисини танлаётганлар ҳам бор. Маса-
лан, тез тайёр бўлувчи ва таркибида кан-
цероген моддалар юқори бўлган маҳсулот-
лардан ти йилиш керак. Чунки улар турли 
касаллик ларга сабаб бўлади. Афсуски, бу-
гун бундай маҳсулотлар савдоси кўпайган. 
Ён-атрофни кузатган киши яхши билади, 
тез тайёр бўладиган маҳсулотни қирқ ёш-
гача бўлганлар кўпроқ истеъмол қилади. 
Шунинг ўзиёқ соғлом турмуш тарзини 
фаол тарғиб этиш заруратини кўрсатади. 
Бунинг учун барча даражадаги масъул-
лар бирдек фаол бўлиши, жамиятимизда 
шахсий намунани кучайтиришимиз керак. 
Шундагина олдимизга қўйилган вазифа, 
соғлом овқатланиш ва жисмоний фаоллик 
тарғиботи билан ҳар бир оилани қамраб 
олишга эришамиз. 

Яна бир муҳим жиҳат, бу масалалар-
ни қонун даражасида мустаҳкамлаш учун 
“Жисмоний тарбия ва спорт тўғрисида”ги 
қонун тубдан қайта кўриб чиқиладиган бўл-
ди. Мақсад қонунни замон талабига мослаш. 
Ишларни тўғри ташкил этиш учун қонуний 
асос жуда муҳим. Кутилаётган қонун аҳоли-
га соғлом турмуш тарзига амал қилиш учун 
кенг имкониятлар яратиш, давр талаби билан 
ўртага чиқаётган айрим масалаларга ечим 
беришга қаратилади. Шу орқали жамияти-
мизда соғлом турмуш тарзи янада оммала-
шади. 

Ҳозир оммавий спорт мусобақаларида 
катта ёшдаги инсонлар иштироки кам. Дав-
латимиз раҳбари йиғилишда мазкур маса-
лаларга ҳам аниқ ечимларни кўрсатиб ўтди. 
Жумладан, энди ҳар ҳафтада маҳаллаларда 
оммавий жисмоний фаоллик тадбирлари ўт-
казилади. 

Ҳудудлардаги спорт машғулотлари из-
чиллигини таъминлаш жуда муҳим. Айнан 
изчиллик натижадорликни белгилаб бера-
ди. Шу боис, бу тадбирлар бир-икки марта 
номига ўтказиб қўйилмаслиги шарт. Йиғи-
лишда мазкур жиҳатлар ҳам эътибордан 
четда қолмади. Энди маҳаллалар кесимида 
“Аҳолининг жисмоний фаоллиги рейтин-
ги” юритиладиган бўлди. Бу мутасаддилар 
 масъулиятни яхшироқ ҳис этишида жуда за-
рур жиҳат. 

Янги Ўзбекистонда ислоҳотларнинг илк 
кунлариданоқ китобхонлик кенг тарғиб 
этилди. Ҳатто ёшларни китоб ўқишга қи-
зиқтириш учун танлов ташкил этилиб, ғо-
либга автомобиль бериладиган бўлди. Нати-
жада ёшлар орасида китоб ўқишга қизиқиш 
жуда кучайди. Ҳатто нашриётлар китоб 
тақдимотларини катта байрамдай ўтказ-
моқда. Бу китоб ўқишга рағбат, тарғибот 
натижаси. Энди соғлом турмуш тарзи-
ни ҳам худди шундай рағбатлантириш, 
 оммалаштириш мақсад қилинмоқда. 
Яъни ҳар йил якунида энг фаол спортчи 

оилаларга тренажёрлар берилади. Маҳал-
лаларда фаол инсонлар қанча кўп бўлса, 
ютуқ ҳам шунга яраша бўлади — бундай 
маҳалла аҳли учун спорт майдончалари 
қурилиб, жиҳозланди. Мақсад аҳолининг 
 оммавий спорт билан қамровини камида  
15 миллионга етказиш, юртдошларимиз 
онгига “Соғлом инсон — соғлом миллат” 
ғоясини чуқур сингдиришдир. Қолаверса, 
ногиронлиги бор шахсларнинг спорт билан 
қамровини 2 баробар кўпайтириш мақсад 
қилинган. 

Кейинги йилларда мамлакатимизда 
спортга катта эътибор қаратилмоқда. Маса-
лан, сўнгги тўрт йилда бюджетдан спортга 
ажратилаётган маблағ 1,5 триллион сўм-
дан 3 триллион сўмга ошган. Мураббий-
ларнинг ўртача маоши 2 баробар кўпайиб, 
101 та янги йирик спорт объекти қурилган. 
Бу маблағлар шунчаки мусобақага бо-
риб медаль олиб келишимиз учун сарф 
этилгани йўқ. Балки спортчилар орқа-
ли соғлом турмуш тарзини тарғиб этиш 
ҳамда юртимизда жисмоний тарбия билан 
шуғулланиш имкониятини кенгайтириш-
га йўналтирилган. Шу сабаб буни, ҳеч 
шубҳасиз, келажакка тикилган сармоя 
дейиш мумкин.  

Маҳаллалардаги спорт  тадбирларига 
ногиронлиги бўлган шахслар ҳам кенг 
жалб этилади. Юқорида жисмоний қувват 
руҳий тетикликка сабаб бўлиши ҳақида айт-
ган эдик. Ҳа, спорт инсонни ҳар жиҳатдан 

 чиниқтиради. Бунга ҳар гал адаптив спорт би-
лан шуғулланадиган инсонлар билан кўриш-
ганда амин бўламан. Уларнинг юз-кўзида 
эртанги кунга, ўзига бўлган комил ишончни 
кўраман. Улар орасида спорт билан шуғул-
лана бошлагач ҳаёти ўзгарган, жамият нинг 
фаол аъзосига айланганлар талайгина. Шу 
маънода, маҳаллаларда ногиронлиги бўлган 

шахсларни спорт тадбирларига кенг жалб 
этиш айрим ижтимоий муаммоларга ҳам 
ечим бўлади. Баъзида ногиронлиги бўлган 
инсонлар оила аъзоларига ҳам кўнглидаги 
гапни очиқ айтавермайди. Улар ўз қобиғига 
ўралиб, дўстларим йўқ деб ўйлайди. Оқибат-
да уларда асабийлик кузатилади. Адаптив 
спорт билан шуғулланиш, оммавий спорт-
ларда қатнашиш улардаги мана шундай 
стереотипларни енгиб ўтишда куч беради. 
Лўнда айт ганда, адаптив спорт ногиронли-
ги бўлган ёшларни уйдан кўчага — одам-
лар орасига олиб чиқади. 

2022 йилдан бошлаб маҳаллалардаги но-
гиронлиги бўлган шахслар ўртасида “Беш та-
шаббус паралимпиадаси” оммавий спорт му-
собақалари уч босқичда ўтказиб келинмоқда. 
Ўтган 2024 йилда 16 дан 30 ёшгача бўлган 
29 минг 62 нафар ногиронлиги бўлган ёш 
мазкур мусобақада иштирок этиш иста-
гини билдирган. Улар фойдаланишга қулай 
бўлган 5tashabbus.uz сайти орқали рўйхатга 
олинган. Натижада мусобақаларга 18 минг 
416 ёш қамраб олинган. Бу ногиронлиги 
бўлган 18 мингдан ортиқ ёшга ўз қобилия-
тини кўрсата олиш, жамиятда ўрни борли-
гини ҳис этишига яратилган катта замин-
дир. Белгилаб берилган вазифалардан келиб 
чиқиб, жорий йилда мазкур мусобақаларга 
ногиронлиги бўлган 45 минг ёшни қамраб 
олиш режа қилинган. 

Мусобақаларни ўтказишдан кўзланган 
асосий мақсад юртимизда оммавий спорт-

ни кенг тарғиб этиш, адаптив спорт қатна-
шчиларига етарлича шарт-шароит яратиб 
беришдир. Масалан, “Беш ташаббус пара-
лимпиадаси”га ҳозирлик кўриш учун жой-
лардаги спорт майдонлари адаптив спортга 
мослаштирилмоқда. Спорт мураббийлари-
нинг малака ва кўникмалари кўриб чиқи-
ляпти. 

Қамровни янада кенгайтириш учун эса 
“Беш ташаббус паралимпиадаси” оммавий 
спорт мусобақаларини ўтказишда айрим 
ижобий ўзгаришлар кутилмоқда. Жумладан, 
аввал эшитишида нуқсони бўлганлар ушбу 
мусобақаларда қатнаша олмасди. Энди улар 
ҳам “Беш ташаббус паралимпиадаси” ишти-
рокчиси бўла олади. Айни пайтда адолатни 
таъминлашга ҳам алоҳида эътибор берилган. 
Яъни энди ногиронлиги бўйича классифи-
кацияга киритилмаган шахслар рўйхатдан 
ўта олмайди. Бундай спортчи мусобақалар-
га қўйилмайди. Шу боис, параспорт билан 
шуғулланаётган 7 мингдан ортиқ спортчини 
ногиронлик турига қараб классификация-
лашга жиддий эътибор берилмоқда. Яна бир 
янгилик, жорий йилдан бошлаб спорт турла-
ри сони ҳам кўпайди. Бу ҳам маҳаллалардаги 
ногиронлиги бор ёшларни қизиқиши, имко-
нияти ва истеъдодидан келиб чиқиб адаптив 
спорт кенгроқ жалб этишга хизмат қилади. 

Ушбу мусобақада қатнашиш учун маҳалла-
лардаги ногиронлиги бўлган шахслар ҳозир-
даноқ фаоллик кўрсатиб, рўйхатдан ўтяпти. 
Умуман, юртимизда адаптив спорт ривожла-
ниб, имкониятлар кенгайиб бормоқда. Жумла-
дан, илгари бу тоифадаги ёшлар учун ати-
ги 33 та мактабда спорт тўгараклари бор 
эди. Ҳозир бундай мактаблар сони 235 тага 
етди. Натижада адаптив спорт билан мун-
тазам шуғулланувчилар 4 карра кўпайиб,  
7 мингдан ошди. Энди мазкур йўналишда-
ги имкониятлар янада кенгайтирилади. 
Бунинг учун ҳудудлардаги 39 та спорт мак-
таби адаптив спорт турларига ихтисосла-
шади. Муҳими, бундай ёшларни, айниқса, но-
гиронлиги бўлган қизларга имкониятига қараб 
бошқа соғлом спорт гуруҳларида ҳам шуғул-
ланишига  шароит яратилади. Бу ногиронлиги 
бўлган ёшлар қалбида ҳаётсеварлик туйғусини 
кучайтиради. Бошқалардан кам эмаслигини, 
аксинча, ўз устида ишлаб, соғлом тенгдошла-
ридан ҳам кўпроқ натижага эришишга бўлган 
ишончни мустаҳкамлайди. Қалбида орзуси 
сари кучли интилишни пайдо қилади. 

Ҳозирги тезкор тараққиёт даврида эри-
шилган ютуқларга маҳлиё бўлиб ўтириш 
ярамайди. Даврнинг ўзи бизга доим фаол бў-
лиш, кўзланган маррага эришиш учун мут-
тасил янгиланишлар, изланишлар қилишни 
талаб этмоқда. зеро, қадимги юнон тарих-
чиси Плутарх “Ҳаёт ҳаракатни талаб қи-
лади”, деган эди.

Шундан келиб чиқиб, адаптив спорт бўй-
ича ҳам қатор ижобий ўзгаришларга старт 
берилди. Жумладан, ногиронлиги бўлган 
ёшларни спорт билан қамраб олиш ва нати-
жадорлигини таъминлашда янгича йўл тути-
лади. Бунинг учун Герцен номидаги Россия 
давлат педагогика университети билан ҳам-
корлик қилинади. Унинг Тошкентдаги фили-
алида адаптив спорт бўйича алоҳида факуль-
тет очилади. Ҳозирги даврда ҳар бир ишда 
илмий ёндашув жуда муҳим. Бусиз бирор 
арзигулик натижага эришиш мушкул. Шу 
сабаб ҳамкорлик доирасида натижадорлик-
ни оширишга қаратилган илмий методика ва 

стандартлар ишлаб чиқилади. Бу эса адаптив 
спортга жалб этишда замонавий стандарт-
лардан фойдаланиш имконини беради. 

Хўш, бугун адаптив спортчилар учун 
майдонда қандай қулайликлар бўлиши 
керак? Уларга спортни ўргатаётган му-
раббийлар нималарга эътибор бериши, 
машғулотларнинг ўқув методикасидан 
тортиб, унинг хулқ-атворигача бўлган 
барча жиҳатлар бугун илмий асосни талаб 
этади. Герцен номидаги россия давлат пе-
дагогика университети билан ҳамкорлик 
ана шу ишларни янги Ўзбекистон шаро-
итида, халқимизга хос жиҳатларни ўрга-
ниб, илмий асослаш имконини беради. 

Энди замонга мос равишда параспорт 
турлари бўйича терма жамоаларни шакл-
лантириш тартиби ҳам ўзгартирилади. Яъни 
ёшлар фақат мусобақа натижасига кўра эмас, 
балки спорт нормативларини бажаришига 
қараб ҳам терма жамоага қабул қилинади. 
Мазкур ўзгариш адаптив спорт билан шуғул-
ланаётган ёшларга ўз истеъдодини тўла на-
моён этиш имконини беради. Бунда адолатли 
иш тутиш учун ногиронлиги бўлган спорт-
чиларнинг кўрсаткичлари мониторинг қи-
либ бориладиган алоҳида онлайн платформа 
яратилади. 

Давлатимиз раҳбари ўтказган йиғилиш 
параспортчилар учун қувончли хабарлар-
га бой бўлди. Масалан, энди мусобақа ва 
спорт йиғинлари ташкил қилишда олимпия 
ва паралимпия тизимига ўтилиши айтилди. 
Бу қаерда чемпионат бўлса, унга ёнма-ён па-
распорт мусобақаси ҳам ўтказилади, дегани. 
Мазкур амалиёт сабаб ҳақиқий инклюзив 
тизим яратилади. Ногиронлиги бор спортчи-
лар учун ишонч ва рағбат бўлади. Шу ўрин-
да Алишер Навоийнинг машҳур байтини 
эслаб ўтиш жоиз. Ҳазрат инсон қалбини 
муқаддас санаб: 

“Кимки бир кўнгли бузуғнинг 
хотирин шод айлагай, 

Онча борким, Каъба вайрон бўлса, 
обод айлагай”, деб ёзади. 

Адаптив спортга бундай катта эътибор 
сабаб минглаб юртдошимизнинг кўнгли 
шодликка тўлади. Уларнинг ортидан мил-
лионлаб қалблар обод бўлади. Мазкур жиҳат 
ҳам янги Ўзбекистонда ислоҳотлар инсон 
қадри учун олиб борилаётганини кўрсатади.

Спортдаги ислоҳотлар натижа бермоқда. 
Жумладан, 2024 йилда Парижда ўтказилган 
Паралимпиада мусобақаларида параспорт-
чиларимиз қувонарли натижалар кўрсата 
олди. Айниқса, қарийб 30 йил олдинги 
рекордни янгилаган Асила Мирзаёрова, 
уч карра Паралимпия чемпиони Ҳуснид-
дин Норбеков каби спортчилар жасорати 
юртимиздаги адаптив спорт билан шуғул-
ланадиган ёшларга мотивация бергани 
рост. Бугун кўплаб ёшларимиз Паралим-
пия чемпионларига ҳавас қилиб, уларга 
ўхшаш учун ҳам спорт билан шуғулла-
нишга киришган. Буни давлатимиз раҳ-
бари ҳам эътироф этди. Ушбу натижалар 
ёшларимиз, ота-оналарнинг спортга му-
носабатини ўзгартиргани, кўп ёшлари-
мизда “Мен ҳам чемпион бўламан”, деган 
шижоат пайдо бўлганини таъкидлади.

Эндиги навбат эса 2028 йилда Лос-Ан-
желесда бўладиган Олимпия ва Паралимпия 
ўйинларида юқори натижадорликни кўрса-
тишга қаратилган. Йиғилишда мазкур мусо-
бақаларга тайёргарлик доирасидаги ишлар 
ҳақида ҳам тўхталиб ўтилди. “Лос-Анжелес 
— 2028” Олимпия ва Паралимпия ўйинла-
рида медаллар сонини икки карра ошириш 
мақсадида қатор вазифалар белгилаб берил-
ди. Бунинг учун кераклича шарт-шароит 
яратиладиган бўлди. Лос-Анжелесда ҳам 
спортчиларимиз кўзланган натижага эриши-
шига ишонамиз.   

Бугун янги Ўзбекистон ёшларининг спорт 
билан шуғулланишга бўлган шижоати кишини 
қувонтиради. Чунки ақл-идрокли бўлишни ис-
таган одам ўз танасини парвариш қилиши ке-
рак. Бу инкор этиб бўлмайдиган ҳақиқат. Тана 
парвариши эса нафақат спорт, балки соғлом 
овқатланишни ҳам талаб этади. Олдимизда 
мана шу икки жиҳатни кенг тарғиб қилишга 
қаратилган ишларни тўла адо этиш вазифаси 
турибди. Шу орқали Учинчи Ренессанс пой-
деворини барпо этишга ҳиссамизни қўшган 
бўламиз. Зеро, бундай юксак маррани соғлом 
миллат билангина забт этиш мумкин. Ҳа, энди 
“Соғлом инсон — соғлом миллат” ғояси 
атрофида бирлашишимиз керак. Бунинг 
учун жуда катта қаҳрамонлик талаб этилмай-
ди. Шунчаки, ўз соғлиғимизни ўйлаб, спорт 
билан шуғулланиб, тўғри овқатланишни таш-
кил этишимиз кифоя.

 бандлигини таъминлаш бўйича янги тизим 
жорий этилади. Бунинг учун Миллий банкка 
100 миллион доллар йўналтирилиб, ёшларнинг 
ташаббус ва ғояларини лойиҳага айлантириш 
бўйича банк хизматлари йўлга қўйилади. Шу-
нингдек, битирувчиларни иш билан таъминлаш 
бўйича ҳокимлар, банк ва корхона раҳбарлари-
дан иборат комиссия тузилади.

Ҳозир дунёдаги нуфузли университетларда 
1500 дан зиёд ўзбекистонлик таҳсил олаётгани, 
аввалги 25 йилда давлат ҳисобидан 800 йи-
гит-қиз хорижга ўқишга кетган бўлса, биргина 
“Эл-юрт умиди” жамғармаси орқали сўнгги 7 
йилда бу кўрсаткич қарийб уч баробар ошиб, 
2300 ватандошимиз шундай имкониятга эга 
бўлди.

Йиғилишда чекка ҳудудларда чет тилларга 
ихтисослашган ўқув марказлари очган малака-
ли ёшларга 120 миллион сўмгача фоизсиз ссуда 
берилиши, шунингдек, хусусий ўқув марказла-
рида хорижий тилларни ўрганадиган ёшларга 
тўлови “2+6” шаклида қопланиши, камбағал 
оилалар фарзанди фоизсиз таълим кредити, қў-
шимча грант, шартнома тўловига  ёрдам орқали 
ўқишга рағбатлантирилиши маълум қилинди. 

Бу барча ёшлар ва ота- оналар учун қувончли 
хабар бўлди. Зеро, бунинг натижасида кўплаб 
йигит-қизларнинг орзу-истаги рўёбга чиқади. 
Улар ҳам тенгдошлари қатори билим олиш, юрт 
ривожига ҳисса қўшиш имконига эга бўлади.

Давлатимиз раҳбари ёшларнинг таклифи-
ни маъқуллаб, уларни ҳар доим қўллаб-қув-
ватлашга тайёр эканини  билдираётган,  
 ёшларга кенг имкониятлар яратилаётган бир 
пайтда биз — таълим соҳаси вакиллари ҳам ис-
лоҳотларни қўллаб-қувватлаш ва амалга оши-
риш йўлида куч-ғайратимизни аямаймиз.

Хусусан, Андижон давлат чет тиллар инсти-
тути хорижий тилларни ўрганиш истагидаги 
ёшларни кенгроқ қамраб олиш мақсадида ви-
лоятда “Гарвардчилар мактаби”ни ташкил этиш 
ташаббуси билан чиқмоқда. Ушбу ташаббус 
орқали ҳудуддаги 10 мингдан ортиқ йигит-қиз 
хорижий тилларни ўрганиш ҳамда келгусида 
ўзи истаган олийгоҳларга кириш имконияти-
га эга бўлади. Институтимиз бу борада ёшлар 
иқтидорини рўёбга чиқаришга алоҳида эътибор 
қаратади.

Британия кенгашининг юртимиздаги вако-
латхонаси ҳамда АҚШнинг мамлакатимиздаги 

элчихонаси билан ҳамкорликда “Гарвардчилар 
мактаби”га тажрибали ўқитувчиларни жалб 
қилган ҳолда, инновацион педагогик мето-
дикалар ва рақамли ресурслардан, хусусан, 

 интерактив онлайн платформалардан фойда-
ланилади. IELTS, TOEFL ва бошқа халқаро 
имтиҳонларга тайёргарлик учун махсус курс-
лар ташкил этилади. Халқаро сертификатлаш 

марказлари билан ҳамкорлик қилинади. Бунда 
турли ёш тоифалари учун махсус дастурлар 
ишлаб чиқилади. Ўқувчилар ва талабаларга ин-
терактив платформа яратиш кўзда тутилмоқда.

Ёшларнинг иқтидорини рўёбга чиқариш 
ва чет тилларни ўрганишини рағбатлантириш 
мақсадида вилоятимиздаги мактабларнинг 
9- ва 11-синф ўқувчилари ўртасида анъана-
вий ташкил этиладиган “Ректор олимпиада-
си” қамровини аввалги йиллардаги 5 мингдан  
10 мингга етказишни режалаштирмоқдамиз.

Шунингдек, мактабларда институтимиз ка-
федраларига бириктирилган чет тилларга ихти-
сослашган синфлар очишни ҳам кўзлаганмиз. 
Бу бизга қишлоқ ва чекка ҳудудлардаги иқти-
дорли ёшларни аниқлаш ва қўллаб-қувватлаш 
имконини беради.

Мамлакатимизда ёшларга юксак эътибор 
уларнинг сифатли таълим олиши ва имконият-
ларини тўлиқ рўёбга чиқаришга хизмат қила-
ди. Ўз навбатида, йигит-қизларимизнинг кенг 
билим, тафаккур ва тажрибага эга бўлиши 
Ўзбекистоннинг иқтисодий ҳамда илмий са-
лоҳиятини юксалтиради, жамиятимизни янги 
босқичга олиб чиқади. Амалга оширилаётган 
барча ташаббус ва ислоҳотлар келажакда ўз са-
марасини беришига ишончимиз комил. Биз эса 
белгиланган мақсад ва вазифалар ижросини 
сифатли, самарали таъминлашда ташаббускор 
бўлишимиз лозим.

Дилшодбек рУСТАМОВ,
филология фанлари доктори, 

профессор

“ГАРВАРДЧИЛАР МАКТАБИ”
ёшлар иқтидорини юзага чиқаради

Мамлакат юксак билимли, 
салоҳиятли ёшлар билан 
ривожланади. Юртимизда 
замонавий фикрлайдиган, 
профессионал 
тайёргарликка эга 
янги авлод кадрларини 
тайёрлаш, ҳуқуқ 
ва манфаатларини 
таъминлаш давлатимиз 
сиёсатининг устувор 
йўналишларидан. 
Президентимизнинг шу 
йил 14 февралда ёшлар 
билан самимий мулоқоти 
бунинг яққол исботидир.

Бошланиши 1-бетда

Мухторхон ТОШХЎЖАЕВ,
Ўзбекистон Миллий 

Паралимпия қўмитаси раиси

ёхуд “Соғлом инСон — Соғлом миллат” 

Муҳтарама УЛУҒОВА,
Ўзбекистонда хизмат кўрсатган 

маданият ходими

Заррабин

Оммавий ахборот воситаларида, ижти-
моий тармоқларда ҳар куни ўқиётганимиз, 
кўраётганимиз, одамлардан йўл-йўлакай 
хоҳласак-хоҳламасак эшитаётганимиз 
оила вий нотинчликлар, эрларнинг аёли-
га беписандлиги, зуғуми, шафқатсизлиги, 
бевафолиги, дангасалиги, шунингдек, аёл-
ларнинг турмуш ўртоғига нописандлиги, 
вафосизлиги, меҳрсизлиги каби хато ва 
иллатларнинг истисносиз оқибатлари — 
нотинчлик, уриш-жанжал, аразлашлар, 
орқаворотдан пинҳону ошкор бўладиган 
туҳмату ғийбатлар натижаси. Оилавий ҳаёт 
саҳнасидаги бундай муҳитнинг сабабчила-
ри, биринчи навбатда, ота-она, маънавий, 
руҳий азобланувчилари, қурбонлари эса 
шу ота-онанинг фарзандларидир. Пичинг 
ва кесатиқлар, бақир-чақирлар, тортишув-
лар билан ўзини ҳақ деб билган ота ёки 
она ичини тўкиб олганидан кейин эҳти-
мол,  муайян муддат енгил тортар, аммо ўр-
тадаги қоракўзлар икки ўт орасида қолган 
каби у ён-бу ёнга термилади. Аслида, улар 
нима ҳам қила олади, ғазаб отига миниб, 
сўзию кўзидан ўт сочиб турганларнинг 
бири отаси, иккинчиси онаси. Фарзандлар 
учун улардан яқин одам йўқ! Лекин ўша 
дақиқаларда иккиси бир-бирига тескари 
иккита олам бўлиб турибди. Дилбанднинг 
ота-онасига муҳаббати, ишончи, икки азиз 
инсонига боғлиқ орзулар билан уриб тур-
ган юрагини иккига бўлиш мумкинми?

Оилавий келишмовчиликлар, ажралиш-
лар тобора ортиб, жамиятимизнинг оғриқли 
муаммоларидан бирига айланди. Бунинг оқи-
батида тирик етимлар — қалби кемтиклар 
кўпайиб боряпти. Муаммога бундай ёнда-
шув, яъни янгилик бўлмаган гапларни тин-
май такрорлашдан наф йўқлигини расмий 
маълумотлардаги рақамлар йилдан йилга 
такрор-такрор таъкидлаб турибди.

Келинг, айни масалага юқорида келти-
рилган “Отанинг фарзандига қилган энг кат-
та яхшилиги ўз аёлига кўрсатган ҳурмати, 
меҳрибонлигидир” деган гап моҳиятидан 
келиб чиқиб тасаввур этайлик.

Ёруғ дунёга келиб, атрофига қараган ак-
сарият чақалоқ, биринчи навбатда, отаси би-
лан онасини кўради. Аслида, “янги меҳмон” 
ҳали она қорнида эканида онасининг ёнида-
гиларни овозидан танишини, онасининг улар 
билан муносабати пайтидаги кайфиятидан 
келиб чиқиб, шод ёки ғамгин бўлишини за-
монавий фан ҳам тасдиқлаган. Шундай бўл-
гач, тўрт мучаси соғ-саломат, кўриб, эшитиб, 
ёнида бўлаётган воқеаларни кузатиб турган 
гўдакни ҳеч нарсани тушунмайди, ҳали у 
жуда кичкина деб ўйлаш хатодир.

Кўз олдимизга келтирайлик: жисми, руҳи 
покиза, фақат вужуди кичкина, холос, лекин 
катталарнинг барча хислати фитратида кур-
так ёза бошлаган болажоннинг нигоҳи рўпа-
расида табассум билан, кўзларидан меҳр, 
юзидан қувонч ёғилиб турган отасию онаси-
га тушди. Кунлар, ҳафталар, ойлар, йиллар 
ўтади. Баҳор ёзга, ёз кузга, куз қишга айла-
ниб, табиатда ўзгаришлар юз беради. Бола 
турли қиёфали ва турфа табиатли бобою бу-
виларни, аммаю холаларни, тоғаю амакилар-
ни таниди. Лекин ота-онасининг кўзи, сўзи, 
ҳиссиёти ўзгармади. Улар гўёки битта яхлит 
вужуду қалбга айланиб дилбандни эркалади, 
сўзлашга ўргатди, иккиси меҳр билан пар-
вона бўлди, қўлига нону китоб тутди. Кич-
кинтойнинг қувноқ, қизиқувчан, ҳаракатчан, 
аразу инжиқликлардан йироқ, қалби уйғоқ 
ва мусаффо бўлиб ўсиши учун оиланинг 
бундай мўътадил, илҳомбахш, қалбни улғай-
тирувчи муҳитидан ортиқ яна нима бўлиши 
мумкин?

Болалик, ўсмирлик, ўқувчилик, тала-
балик йиллари фарзандларга илм-ҳунар 
эшикларини очиш билан бирга улар олдига 

қатор синовлар, талаблар, танловлар қўяди. 
“Ўқишни давом эттирайми ё ҳунар ўрганай-
ми?”, “Келажакда ким бўлсам экан?”, “Қа-
ерда ўқисам яхши бўлади?” каби саволлар 
ўсаётган муҳитига қараб қай бир болани 
етти, қай бирини эса ўн етти ёшидан ўйлан-
тира бошлайди. Лекин ҳар қандай ҳолатда 
ҳам ўғил-қиз (айниқса, бизнинг менталитет-
да) бу масалани отa-онанинг аралашувисиз, 
маслаҳатию ёрдамисиз ҳал қилиши қийин. 
Бундан ташқари, ота-онанинг ҳам “Болам 
фалончи бўлсайди”, “Манови касбни эгал-
ласайди” деган нияти барча оилада ҳам ик-
кинчи даражали эмаслигини ҳисобга олсак, 
айни масала атрофида ўз-ўзидан уч қутб 
пайдо бўлади.

Бир ҳаётий мисол келтирсам. Бошланғич 
синфда ўқийдиган ўғлини она кураш машғу-
лотига олиб бормоқчи бўлди. Ота моддий то-
мондан қийинчилик бўлишини айтиб, бунга 
рўйихушлик бермади. Она тўловни ўз зим-
масига олиб, болани мураббийга топшириб 
келди. Ҳеч қанча вақт ўтмай, мураббий янги 
шогирдининг қобилияти, интилувчанлиги 
ҳақида гапира бошлади. Фақат ота “Оддий 
одамнинг боласидан чемпион чиқармиди?” 
деган гапни заҳарханда билан такрорлаб 
қўяр, хотини билан бу ҳақда тез-тез торти-
шиб жеркиб ташларди. Ўғли машғулотга 
кетаётганида ҳам, қайтиб келганида ҳам 
юзида норози кайфият бўларди. Бора-бора 
боланинг қизиқиши сўниб, охири бир куни 
онасига машғулотга узил-кесил бормаслиги-
ни айтди. Анча вақтгача мураббий қўнғироқ 
қилди, шундай иқтидорли боланинг кутил-
маган қароридан хафа бўлди. Балки бола 
учун отасининг доимий норозилиги остида 
юргандан кўра машғулотга бормай қўйиш 
осон бўлгандир...

Шунга ўхшаш ҳолат оилаларда учраб ту-
ради. Боланинг кийиниши, қизиқиши, дўст 
танлаши, уй ишларидаги иштироки каби 
масалаларда отанинг танлови онага, она-
нинг таклифи отага ёқмайди. Фарзанднинг 
хоҳиши ҳам шахсий мулоҳазалар, ўлчовлар 
призмасидан ўтказилиб, баҳслар тортишув-
ларга, тортишувлар туппа-тузук келишмов-
чиликларга айланиб кетиши мумкин. Оқи-
батда ким асабийлашган, ким хафа, ким қўл 
силтаган. Айни вазият қай бир хонадонларда 

гуриллаб ёнган олов каби тез ўтади, бошқа 
хонадонларда кунлаб тутайди.

Бола ўзини бу нохушликларга сабабчи би-
либ қийналади. Ўзича муаммога ечим излай-
ди ё кимнинг овозию гапи устун бўлса, ўша 
томон ўтиб олади. Ёки ҳар икки томоннинг 
кўнглини олиш учун иккиюзламачилик қила 
бошлайди. Жимгина биқиниб, “ичимдагини 
топ” дейдиган одамга айланади. Баъзан ҳеч 
иш қилмасам, ортиқча гап чиқмайди деб 
қизиқишларидан, ўртоқларидан, ҳатто оила-
дагилардан ўзини четга тортади. Натижада 
бош қа қизиқиш, интилишлари ҳам шу тарзда 
ичида қолиб кетиши, жувонмарг бўлиши 
мумкин. Ачинарлиси, бу оқибатларга кат-
талар ҳар доим ҳам ўз вақтида эътибор бе-
риб, хатони тўғрилашга уринмайди-да, йил-
лар ўтиб боласининг яхши  ўқимаганидан, 

 дангасалигидан, лоқайдлигидан, бошқа бо-
лаларга ўхшамаслигидан нолийди.

Юқоридаги нохуш манзара ота-онанинг 
гапи бир жойдан чиқадиган, бири иккинчи-
сини сабру қизиқиш билан тинглайдиган, 
бирининг фикри ёки бошлаган ишини ик-
кинчиси қўллаб-қувватлаб, ҳар бир маса-
ла маслаҳат ва ўзаро келишув асосида ҳал 
этиладиган хонадонлардаги ҳолат билан 
солиштириб кўрилса, қайси муҳитдаги бо-
лаларнинг яхши ўқиши, қизиққан фани ёки 
соҳаси бўйича имкониятлардан тўлиқ фой-
даланиб шуғулланиши, ўз мақсади йўлида 
қатъий ва бардавом бўлиши, атрофдагилар 
билан мулоқотда қийналмаслиги, келажакда 
оила ва жамиятда ўрнини топишга интилув-
чан бағри бутун инсон бўлиб камол топиши-
ни англаш қийин эмас. Ўзининг қизиқиш-
ларига мос келадиган илму ҳунар йўлига 

ота-онанинг розилиги, хурсандлиги, дуоси 
билан қадам қўйган ўғлонлар, қизларнинг 
кўксида бир эмас, учта соғлому ҳамнафас, 
ҳамжиҳат юрак уриб турганга ўхшайди, на-
заримда.

Ислом динида йигит ҳам, қиз ҳам ўзи 
рози бўлган инсон билан турмуш қуриши 
кераклиги кўрсатилган бўлса-да, фарзанд-
лар камолга етгани сайин аксарият оилада 
уларни кимга уйлантириш, кимга узатиш, 
қандай сарполару қанақа тўй қилиш ҳақида 
баҳсу мунозаралар қизийди. Баъзан турмуш 
қурадиганлар бир чеккада қолиб, ота ўзи-
нинг қаричию қарашлари, она ўзининг орзу- 
ҳавасларидан келиб чиқиб куёв ёки келин 
танлайди. Шундай пайтда катталар орасида 
“хотинларнинг сочи узун, лекин ақли калта-
лиги”, “калтафаҳм”лиги, эркакларнинг “ўзи 

рўзғорни қойиллатиб қўймай, қизига ҳам 
шундай тақдирни раво кўраётгани” каби гап-
лар ўрмалайди, уйдан ҳовлига, девор ошиб 
кўчага чиқади.

Икки томондаги қудалар хурсанд, ота-она 
рози, қалби фақат эзгу дуолар билан бойиган 
ёшлар никоҳу муҳаббат ришталари билан 
боғланиб, янги ҳаётга қадам қўйиши чин 
 саодат эмасми? 

Мулоҳазали, етти ўлчаб бир кесадиган 
кишилар жону жигаридан бўлган боласи-
нинг умр савдосига бефарқ қарамайди. Бир 
умр чурқ этган овоз чиқмаган оилаларда ҳам 
қизни узатиш, ўғил уйлантириш арафасида 
кутилмаган саволлар, муаммолар, ҳаммага 
ҳам айтиб бўлмайдиган ишлар пайдо бў-
лиши мумкин. Лекин бундай хонадон эга-
лари, ўз фазилатига кўра, бир-бирини айб-
дор қилмайди. Аксинча, босиқлик, масала 
моҳиятини ўрганиш, ўзаро келишув билан 
чиройли ечим излайди. Оқибатда кимдир 
юрак ҳовучлаб хавотирда яшамайди, айбдо-
ру ҳурматсиз бўлмайди, таънаю маломатга 
қолмайди. Зеро, оқил, бағрикенг, муҳаббат-
ли, мурувватли инсонлар турли вазиятда 
ўзининг номи оппоқ бўлиши эмас, нохуш ҳо-
лат келиб чиқмаслиги ва ундан кимдир азият 
чекмаслиги учун жон куйдиради.

Донишманд фикрини яна такрорлайман: 
“Отанинг фарзандига қилган энг катта ях-
шилиги ўз аёлига кўрсатган ҳурмати, меҳри-
бонлигидир”.

Бу ҳикматни ўзича шарҳлаб, “Ҳа энди 
омади келиб ақлли-ҳушли, фаросатли, ёқим-
ли, гап уқадиган, чевару пазанда, хушмуо-
мала, меҳр-оқибатли хотин бўлса, уни ҳур-
мат қиласан, меҳрибон бўласан-да. Саломга 
қараб алик олинади. Қанийди ҳамма хотин 
шундай бўлса”, дейдиганлар оз эмас. 

Бир мисол айтай. Эрка қизни келин қил-
ганлар кўп ўтмай, юклари билан ота уйи-
га ташлаб кетди. Инсофга чақирганларга: 
“Ҳай-ҳай, Худо сақласин. Бир адашдик, энди 
остонамни бостирмайман”, деди қайнона. 
Қиз кўҳлик эди, уни тўйда кўрган бошқа 
бир она фарзанд кўрмагани учун хотинидан 
ажрашган ўғлига олиб берди. Кўп ўтмай, қиз 
яна онасининг ёнига серқатнов бўлиб қолди. 
У куёвнинг жуда талабчанлигига бардош 
беролмаётганди. Бу турмуши ҳам бўлади-
ганга ўхшамасди. Ўртага қизнинг бувиси 
тушди, куёв билан гаплашди, йигитнинг 
оғир-босиқлиги, ишларининг пухталигини 
меҳр билан эътироф этиб, набирасининг 
тақдиридан жуда хавотирда эканини айтди. 
Куёв момоқайнонасига: “Худо хоҳласа, га-
пингизни ерда қолдирмайман” деб хотинини 
ўзи билан олиб кетди. Яна унча-мунча дий-
диёлар ўтгандек бўлди, аммо куёв  сўзида 

турди — рафиқасини маҳкам ушлади. Шу 
орада Яратганнинг мукофотини қарангки, 
келин ҳомиладор бўлди. Куёв билан онаси-
нинг хурсандлигини кўрсангиз эди! Келинни 
еру кўкка ишонмай қўйишди, унинг эрка-
ликлари, ўйлаб-ўйламай гапириб юбориши 
улар учун Парвардигор бериб турган неъ-
мат олдида арзимас, ўткинчи, хушбўй сара 
атиргулнинг митти тиканчаларидек бўлиб 
қолди. Ҳозир ўша келин кийимидан тортиб, 
гап-сўзигача, юз ифодаларигача ўзгариб, 
янаям хушрўй, ёқимли бўлиб кетган. Бирин-
чи фарзанди қиз эди, яқинда ўғил кўрганини 
айтишди.

Ҳа, инсон боласи фаришта эмас, туғи-
лишидан адашишга, хато қилишга мойил. 
Чунки бешикдан қабргача ўқишимиз, ўрга-
нишимиз шарт. Кимдир қойиллатиб бажар-
ган ишга кимдир нўноқ бўлиши, ким тил 
билану ким қўл билан кўнгил олиши, фаҳму 
идрокда ким ўткиру ким ўтмас бўлиши, ким-
дир ўйнаб-кулиб бажарган вазифани кимдир 
уддалай олмаслиги табиий ҳол. Яратилиш-
дан ҳаммамизнинг ақлий қобилиятимиз ҳам 
турли даражада. Шундай экан, ён-атрофи-
миздаги ҳар бир одамнинг ўзига хосликла-
рини яхши билмай туриб, унга ўз истагимиз, 
қолипимиз даражасида талаб қўйишимиз 
тўғри эмас.

Бир ривоятда айтилишича, устознинг 
талабаларидан бирига муносабати, меҳри 
бошқачалигини сезиб юрган толиблар охи-
ри муаллимдан бунинг сабабини сўрабди. 
Шунда устоз оппоқ қоғоз ўртасига қора 
қаламда нуқта қўйиб, савол берган талаба-
лардан “Нимани кўряпсиз?” деб сўрабди. 
“Оқ қоғоз ўртасидаги қора нуқтани”, деб 
жавоб берибди улар. Кейин устоз меҳри 
тушган шогирдига ҳам шу саволни бериб-
ди. “Оппоқ саҳифа кўряпман, — дебди у. 
— Ўртасида кичкинагина, билинар-билин-
мас нуқтача”. “Тушундингизми, — дебди 
донишманд устоз. — Сизга ҳам ибратли 
томони — бу тенгдошингиз, биринчи нав-
батда, ҳамма нарсанинг оқ, мусаффо, хайр-
ли томонини кўради...”.

Ёшлигимда отам ишдан қайтадиган пайт 
биз учун гўё байрам бўларди. Кўчаю ҳов-
лиларни қайтадан супурардик, чойнак-пиё-
лаларни яхшилаб ювардик, чиройли кўрпа-
чалар солинарди. Жилмайиб кириб келган 
отажонимга пешвоз чиқардик. Йиллар англа-
тиб борди: мактабда дарсларни жон қулоғим 
билан тинглашим, ҳамма дарсда жавоб 

 беришга тайёр бўлиб аъло баҳолар олганим, 
китобларни ифодали ўқишни яхши кўрга-
ним, тиккан дўппиларим чиройли чиқиши 
учун уринганларим — булар, аввало, доим 
бизга: “Яхши ўқинглар. Тириклигимда олган 
билимларинг — мендан қоладиган энг катта 
мерос”, деб насиҳат қиладиган, яхши ишла-
римиздан қувонадиган отажонимнинг эски 
дўпписиниям ташлаб юбормай, тепадаги 
токчада асрайдиган онамни хурсанд қилиш 
учун экан. Ана шу меҳр дунёга қувониб қа-
рашим, тенгдошларим ичида елкамни тик 
тутиб юришим, фикрларимни дадил айти-
шим учун қўллаб турди. Англадимки, эридан 
меҳру эъзоз кўрмаган хотинларнинг кўпи 
ўзи билиб-билмаган, оқибатини ўйлаб ҳам 
кўрмаган ҳолда аламини болаларидан ола-
ди — жеркийди, силтайди, қозон-товоқниям 
сувга ташлаб қўйиши ва ҳатто неча кунлаб 
ота уйига кетиб юбориши ҳам кўп учрай-
ди. Хонадондаги нотинчлик, уриш-жанжал 
болаларнинг кўчага ғамгин, руҳий толиқиш 
билан чиқиб кетишига, кун бўйи шунинг 
таъсиридан чиқолмай юришига, кечки пайт 
уйига юраги безиллаб қайтишига сабаб 
бўлади.

Ҳаёт кўрсатадики, тинч-тотув, эл ораси-
да фақат яхши жиҳатлари билан танилган 
оилалар аъзоларида мана шу фазилат устун. 
Улар бир-бирининг турмушда биринчи дара-
жали муҳим бўлган тўғри ишлари, одатлари, 
 феълу атворларини қадрлаб, хато ва кам-
чиликларини тушунади, келишади, уларни 
тузатиш мумкинлигига ишонади, кечиради. 
Буни табиий ҳолат деб қабул қилиб, гинаю 
адоват сақлаб юрмайди.

Эр йигитлар ватаннинг тоғдек, метиндек 
ҳимоячи, посбонлари. Ана шу тоғдек бар-
дош, метиндек ирода, биринчи навбатда, 
уларнинг жисмидан эмас, қалбидан қувват 
олади. Тарихда озчилик бўла туриб, ўзидан 
бир неча баробар кўп душман устидан ға-
лаба қозонган ватан ҳимоячилари, музаф-
фарлар ҳақида кўп эшитганмиз. Уларнинг 
қалбидаги она тупроққа, она халққа чексиз 
муҳаббат, чин садоқат, эл-юрт озодлиги учун 
фидойилик билаклар, юракларига куч, ши-
жоат бахш этган.

Оила ҳам ватан ичидаги мўъжаз ватан, 
жамиятнинг олтин ҳалқаси. Унинг бузилиши 
Аршни ларзага келтиради, жамият дарз кета-
ди. Бу мўъжаз ватаннинг ҳам барқарорлиги, 
ҳимояси, мустаҳкамлиги, биринчи навбатда, 
эркакларнинг зиммасида. Уларнинг жисму 
руҳиятида мана шу масъулиятга, шарафга 
лойиқ салоҳият, тафаккур, бағрикенглик, му-
лоҳазакорлик, оқиллик, вазминлик бор. Ана 
шу фазилатлари билан, энг аввало, ўз хона-
донларида мувозанат, мўътадиллик, кичикни 
ва ожизни англашу қўллаб-қувватлаш муҳи-
тига бош бўлса, нур устига нур!

Мана шундай бирдамлик бўлган оила 
қўрғонини моддий тақчилликлар, ташқа-
ридан бўладиган таҳдидлар буза олмай-
ди ва аксинча, бирдамлик бўлмаса, оила 
муаммоларига ташқаридан айбдор излаш 
ноўриндир.

Заррача яхшилик ҳам ва заррача ёмон-
лик ҳам, албатта, қайтиши ҳақидаги улуғ 
ҳикматга амал қилишни ҳар биримиз ҳар 
куни қадрдон уйимиздан бошлаб кўриши-
миз мумкин. Тоғ орасида битта товушга тўрт 
томондан гумбурлаб, жаранглаб акс садо 
қайтгани каби оила бошлиғининг ҳар бир 
самимий табассуми, хотину фарзандларидан 
ҳар бир шукронаси, уларга кўрсатган нурли 
меҳру муҳаббати, астойдил саховати бутун 
ҳаёти давомида ирмоқлари жўшқин дарё 
каби кўпайиб қайтаверади!

Ҳазрат Мир Алишер Навоий машҳур ру-
боийларида отани қуёшга, онани ойга қиёс 
этади — бу рамзийлик ботиний ҳам зоҳирий 
жиҳатдан шу қадар улуғвор мутаносиб!

Қуёш (ота) қанча ёрқин чарақласа, ой 
(она) ҳам ундан шунча кўп нур-ҳарорат ола-
ди ва унинг атрофидаги юлдуз (фарзанд)лар 
оламни чароғон этади.

оЙ ҚУЁШДАН

Донишмандлардан бири “Отанинг фарзандига қилган энг катта 
яхшилиги ўз аёлига кўрсатган ҳурмати, меҳрибонлигидир”, деган 

экан. Қанийди, шу фикр йирик ҳарфларда ҳамманинг ҳар куни кўзи 
тушадиган жойларга ёзиб қўйилса! Қанийди оилаларда шу фикрни 
самимий такрорлаб турадиган бир восита бўлса! Қанийди болалар 

боғчаларидан бошлаб мактаблар, олий таълим муассасаларида 
ўқитиладиган ўқув дастурлари моҳиятига шу фикр ҳам 

сингдирилса! Айни гапларни аёл эканим, оналарнинг шарафини 
ошириш учун эмас, юртимизнинг келажак авлоди чин маънода 

бахтли-саодатли бўлишини ўйлаган 
инсон сифатида айтяпман.

нур олар

УшбУ мақолани қорақалпоқ тилида ҳам 
ўқиш УчУн QR-кодни сканер қилинг!


